
Injil 20-ⱪisim

«Yaⱪup»
(Rosul Yaⱪup yazƣan mǝktup)

Kirix sɵz
Ixinimizki, uxbu hǝtniǌ mu’ǝllipi Rǝbbimiz Əysaniǌ bir ⱪorsaⱪ inisi Yaⱪup idi. Bu 

kɵzⱪariximizƣa «ⱪoxumqǝ sɵz»imizdǝ birnǝqqǝ sǝwǝblǝrni kɵrsitimiz. 
Uxbu hǝtniǌ yezilix obikti kim? Rosul hǝtni «tarⱪaⱪ muⱨajirlar»ƣa yazidu. Undaⱪta ular 

kimlǝr?

«Tarⱪaⱪ turuwatⱪan muⱨajirlar»

Asuriyǝniǌ wǝ keyinki Babil imperiyǝsidin baxlap, Israilniǌ on ikki ⱪǝbilisi dunyaniǌ 
buluǌ-puqⱪaⱪliriƣa tarⱪilip kǝtkǝnidi. Pars imperiyǝsi bu Yǝⱨudiy muⱨajirlarniǌ ɵz yurti 
Ⱪanaan (Pǝlǝstin)ƣa ⱪaytixiƣa ruhsǝt ⱪilƣanidi. Ⱨalbuki, pǝⱪǝt az bir ⱪismila wǝtinigǝ ⱪaytti 
— ular «hǝlⱪniǌ ⱪaldisi» yaki «Hudaniǌ ⱪaldisi», bǝzidǝ pǝⱪǝt «ⱪaldi» dǝp ataldi («Yǝx.» 
10:20-22ni kɵrüǌ). Ⱪaytmiƣan kɵp ⱪismi «tarⱪaⱪ muⱨajirlar» (grek tilida «diaspora») dǝp 
atilatti. Demǝk, Yaⱪup uxbu hǝtni bu Yǝⱨudiy muⱨajirlar arisidiki etiⱪadqilarƣa yazƣan. Hǝt 
Yǝⱨudiy ixǝngüqilǝrgǝ, xundaⱪla Yǝⱨudiy jamaǝtlǝrgǝ yezilƣan bolsimu, sɵzliriniǌ ⱨǝmmisi 
Yǝⱨudiy ǝmǝs («yat ǝlliklǝr»din yaki «yat taipilǝr»din) baxⱪa etiⱪadqilarƣimu ohxax 
inawǝtliktur. Qünki Əysa Mǝsiⱨniǌ jamaitidǝ tüp jǝⱨǝttin «Yǝⱨudiy» yaki «Yǝⱨudiy ǝmǝs» 
degǝn pǝrⱪ zadi mǝwjud ǝmǝs («Gal.» 3:28 — «Mǝsiⱨdǝ nǝ Yǝⱨudiy bolmaydu nǝ Greklǝr 
(Yǝⱨudiy ǝmǝslǝr, demǝk) bolmaydu»). Əmma biz bǝlkim Yaⱪup nemixⱪa uxbu hǝtni alaⱨitǝn 
Yǝⱨudiy etiⱪadqilarƣa yazidu, dǝp soriximiz mumkin. Biz «ⱪoxumqǝ sɵz»imizdǝ hǝtniǌ bu 
alaⱨidiliki toƣruluⱪ tohtilimiz. Biraⱪ, hǝtniǌ muⱨim temisi bolsa etiⱪadta aldinip kǝtmǝslikkǝ 
ⱪarita agaⱨlandurux ⱨǝmdǝ xundaⱪla ⱨǝⱪiⱪiy etiⱪadniǌ alaⱨidiliklirini bayan ⱪilixtin ibarǝt. 
Dana bir alimniǌ eytⱪinidǝk: «Muⱪǝddǝs Kitab dǝrslik kitab ǝmǝs, bǝlki adǝmlǝrgǝ aⱪ-ⱪarini 
pǝrⱪlǝndürgüzidiƣan kitabtur» — demǝk, Muⱪǝddǝs Kitab bizniǌ Mǝsiⱨniǌ ⱨǝⱪiⱪiy etiⱪadida 
bolƣan-bolmiƣanliⱪimizni kɵrsitip beridu. Adǝmdǝ ⱨǝⱪiⱪiy etiⱪad bolsa, bundaⱪ etiⱪad 
mǝzkur adǝmni pütün wujudini Hudaƣa tapxuruxⱪa, xundaⱪla Uniǌdinla kǝlgǝn danaliⱪ 
bilǝn yaxaxⱪa elip baridu. Undaⱪ etiⱪad daim mewiliridǝ kɵrünidu; mewisiz etiⱪad ⱨǝⱪiⱪiy 
etiⱪad ǝmǝstur. Nemila bolmisun undaⱪ mewisiz etiⱪad baxⱪilarni aldax bolmiƣandimu, ɵz-
ɵzini aldax bolup, dozahⱪa baridiƣan nurƣun yollardin biridur.

Uxbu mǝktup bǝlkim miladiyǝ 63-yillirida yezilƣan.

«Yaⱪup»

Mǝzmun: —
1. 	 Sinilix; danaliⱪ wǝ azdurulux (1-bab, 1-18-ayǝtlǝr)
2. 	 Aǌlax wǝ ijra ⱪilix (1-bab, 19-27-ayǝtlǝr)
3.	 Huda aldida insanƣa yüz-hatirǝ ⱪilmasliⱪ (2-bab 1-13-ayǝtlǝr)
4. 	 Etiⱪad wǝ ǝmǝliyǝt (2-bab 14-26-ayǝtlǝr) 
5. 	 Tilni tizginlǝx (3-bab)
6. 	 Bu dunyadikilǝrniǌ ⱪilmixliriƣa ǝgǝxmǝǌlar (4-babtin 5-bab 6-ayǝtkiqǝ)
7. 	 Sǝwrqan bolux wǝ dua ⱪilix (5-bab 7-20-ayǝtlǝr)

••••••••

Yaⱪup

«Rosul Yaⱪup yazƣan mǝktup»

1 1 Hudaniǌ wǝ Rǝbbimiz Əysa Mǝsiⱨniǌ ⱪuli bolƣan mǝnki Yaⱪuptin tarⱪaⱪ turuwatⱪan 
muⱨajir on ikki ⱪǝbiligǝ salam!12

Etiⱪad wǝ sinaⱪ
2 I ⱪerindaxlirim, ⱨǝrⱪandaⱪ sinaⱪlarƣa duq kǝlsǝǌlar, buni zor huxalliⱪ dǝp biliǌlar.3

 3 Qün-
ki silǝrgǝ mǝlumki, bundaⱪ etiⱪadiǌlarniǌ sinilixi silǝrdǝ sǝwr-qidamliⱪ xǝkillǝndüridu;4  
4 sǝwr-qidamliⱪniǌ hisliti ⱪǝlbiǌlarda turup xundaⱪ pixip yetilsunki, xuniǌ bilǝn silǝr 
pixⱪan, mukǝmmǝl wǝ kǝm-kutisiz bolisilǝr.5 Biraⱪ ǝgǝr araǌlardiki birsi danaliⱪⱪa moⱨtaj 
bolsa, ⱨǝmmigǝ sehiyliⱪ bilǝn beridiƣan xundaⱪla ǝyiblimǝydiƣan Hudadin tilisun. Xuniǌ 
bilǝn uniǌƣa qoⱪum ata ⱪilinidu.5

6 Biraⱪ u ⱨeq deliƣul bolmay ixǝnq bilǝn tilisun; qünki deliƣul kixi huddi xamalda urulup uy-
an-buyan yǝlpüngǝn deǌiz dolⱪuniƣa ohxaydu.7 Undaⱪ kixi Rǝbdin birǝr nǝrsigǝ eriximǝn, 
dǝp ⱨeq hiyal ⱪilmisun;8 undaⱪlar üjmǝ kɵǌül bolup, barliⱪ yollirida tutami yoⱪ adǝmdur.

Namratliⱪ wǝ bayliⱪ
9-10 Namrat bolƣan ⱪerindax ɵziniǌ yuⱪiriƣa kɵtürülgǝnlikigǝ tǝntǝnǝ ⱪilsun; bay bolƣan 
ⱪerindax bolsa, ɵziniǌ tɵwǝn ⱪilinƣanliⱪiƣa tǝntǝnǝ ⱪilsun, qünki u ot-qɵplǝrniǌ 
qeqǝkliridǝk tozup ketidu.6

 11 Ⱪuyax qiⱪip ⱪiziƣanda, ot-qɵplǝrni ⱪurutidu, gülliri tozup ketidu-
dǝ, uniǌ güzǝlliki yoⱪilidu; bay adǝmlǝr huddi xuniǌƣa ohxax, ɵz ⱨǝlǝkqilikidǝ yoⱪilidu.7

Sinilix wǝ azdurulux
12 Sinaⱪlarƣa sǝwrqanliⱪ bilǝn bǝrdaxliⱪ bǝrgǝn kixi nǝⱪǝdǝr bǝhtlik-ⱨǝ! Qünki u sinaⱪtin 
ɵtkǝndin keyin, Huda Ɵzini sɵygǝnlǝrgǝ wǝdǝ ⱪilƣan ⱨayat tajiƣa muyǝssǝr bolidu.89

 13 Adǝm 
azduruluxⱪa duq kǝlgǝndǝ «Huda meni azduruwatidu» demisun. Qünki Huda yaman ixlar bilǝn 
azduruluxi mumkin ǝmǝs ⱨǝm baxⱪilarni azdurmaydu. 14 Bǝlki birsi azdurulƣanda, ɵz ⱨǝwǝs-
nǝpsi ⱪozƣilip, ularniǌ kǝynigǝ kirgǝn bolidu; 15 andin ⱨǝwǝs-nǝps ⱨamilidar bolup gunaⱨni 
tuƣidu; gunaⱨ ɵsüp yetilip, ɵlümgǝ elip baridu.
1:1 «Hudaniǌ wǝ Rǝbbimiz Əysa Mǝsiⱨniǌ ⱪuli bolƣan mǝnki Yaⱪup...» — Yaⱪup muxu sɵzliridǝ ɵzini «rosul» dǝp 
atimaydu. Lekin «ⱪoxumqǝ sɵz»imizdǝ kɵrsitimizki, u ⱨǝⱪiⱪǝtǝn bir rosul, xuǌa uniǌ uxbu hetini «rosulluⱪ ⱨoⱪuⱪ» 
bilǝn yezilƣan, dǝp ixinimiz. Hǝt Yǝⱨudiy bolƣan etiⱪadqilarƣa yezilƣan, ǝlwǝttǝ. «Tarⱪaⱪ muⱨajir on ikki ⱪǝbilǝ» 
toƣruluⱪ «kirix sɵz»imizni kɵrüǌ. 
–«Ⱪul» degǝn uⱪum toƣruluⱪ «Tǝbirlǝr»imizni kɵrüǌ.
1:1 Ros. 8:1; 1Pet. 1:1.  
1:2 Mat. 5:11; Rim. 5:3; 1Pet. 1:6.  
1:3 Rim. 5:3; 1Pet. 1:7.  
1:5 Pǝnd. 2:3; Yǝr. 29:12; Mat. 7:7; 21:22; Mar. 11:24; Yⱨ. 16:24; 1Yuⱨa. 3:22; 5:14.  
1:9-10 «Namrat bolƣan ⱪerindax ɵziniǌ yuⱪiriƣa kɵtürülgǝnlikigǝ tǝntǝnǝ ⱪilsun» — «ɵziniǌ yuⱪiriƣa kɵtürülgǝnliki» 
— demǝk, birsi Mǝsiⱨkǝ etiⱪad baƣlisila, mǝyli ⱪanqilik namrat bolsun Hudaƣa yeⱪin bolƣan aliyjanab, intayin imtiyazliⱪ 
orun ⱨǝm munasiwǝttin bǝⱨrimǝn bolidu.       «bay bolƣan ⱪerindax bolsa, ɵziniǌ tɵwǝn ⱪilinƣanliⱪiƣa tǝntǝnǝ 
ⱪilsun, qünki u ot-qɵplǝrniǌ qeqǝkliridǝk tozup ketidu» — bay adǝm Əysa Mǝsiⱨ arⱪiliⱪ etiⱪad baƣliƣinida ɵziniǌ 
barliⱪ bayliⱪlirini Huda aldida ⱨeqnǝrsǝ ǝmǝs dǝp bilip, ɵzini tɵwǝn tutmisa, Hudaniǌ padixaⱨliⱪiƣa kirǝlmǝydu. «Bay 
adǝmniǌ Hudaniǌ padixaⱨliⱪiƣa kirixi tɵginiǌ yiǌniniǌ kɵzidin ɵtüxidinmu tǝs» («Mat.» 19:24).
1:11 Yǝx. 40:6, 7; 1Kor. 7:31; Yaⱪ. 4:14; 1Pet. 1:24; 1Yuⱨa. 2:17.  
1:12 «Huda Ɵzini sɵygǝnlǝrgǝ wǝdǝ ⱪilƣan ⱨayat tajiƣa muyǝssǝr bolidu» — muxu yǝrdǝ grek tilida «Huda» pǝⱪǝt «U» 
bilǝn ipadilinidu.
1:12 Ayup 5:17; Mat. 10:22; 19:28, 29; 2Tim. 4:8; 1Pet. 5:4; Wǝⱨ. 2:10.  

16 Xuǌa sɵyümlük ⱪerindaxlirim, aldinip ⱪalmaǌlar! 17 Barliⱪ yüksǝk sehiyliⱪ wǝ ⱨǝrbir 
mukǝmmǝl iltipat yuⱪiridin, yǝni asmandiki barliⱪ yoruⱪluⱪlarniǌ Atisidin qüxüp ke-
lidu; Uniǌda ⱨeqⱪandaⱪ ɵzgirix bolmaydu yaki Uniǌda «aylinix» bilǝn ⱨasil bolidiƣan 
kɵlǝǌgilǝrmu bolmaydu.1011

 18 U bizni Ɵzi yaratⱪan barliⱪ mǝwjudatlarniǌ iqidǝ Ɵzigǝ dǝslǝp 
pixⱪan mewidǝk bolsun dǝp, Ɵz iradisi boyiqǝ bizni ⱨǝⱪiⱪǝtniǌ sɵz-kalami arⱪiliⱪ tuƣdurdi.1213

Aǌlax wǝ ijra ⱪilix
19 Xuniǌ bilǝn, i sɵyümlük ⱪerindaxlirim, ⱨǝr adǝm aǌlaxⱪa tez tǝyyar tursun, sɵzlǝxkǝ 
aldirimisun, ƣǝzǝplinixkǝ aldirmisun.14

 20 Qünki insanniǌ ƣǝzipi Hudaniǌ ⱨǝⱪⱪaniyliⱪini 
elip kǝlmǝydu.15  21 Xuniǌ üqün, barliⱪ iplasliⱪlarni wǝ ⱪiniǌlarƣa patmaywatⱪan rǝzillikni 
taxlaǌlar, ⱪǝlbiǌlarda yiltiz tartⱪuzulƣan, silǝrni ⱪutⱪuzalaydiƣan sɵz-kalamni kǝmtǝrlik-
mɵminlik bilǝn ⱪobul ⱪiliǌlar.1617

22 Əmma ɵz-ɵzüǌlarni aldap pǝⱪǝt sɵz-kalamni aǌliƣuqilardin bolmaǌlar, bǝlki uni ijra 
ⱪilƣuqilardin boluǌlar.18

23-24 Qünki birsi sɵz-kalamni aǌlap ⱪoyupla, uni ijra ⱪilmisa, u huddi 
ǝynǝktǝ ɵziniǌ ǝyni ⱪiyapitigǝ ⱪarap ⱪoyup, ketip ⱪalƣan kixigǝ ohxaydu; qünki u ɵz turⱪiƣa 
ⱪarap bolup, qiⱪipla, xu ⱨaman ɵziniǌ ⱪandaⱪ ikǝnlikini untuydu.1920

 25 Lekin axu kixilǝrni 
ǝrkinlikkǝ erixtüridiƣan mukǝmmǝl ⱪanunƣa ǝstayidilliⱪ bilǝn dawamliⱪ ⱪarap, untuƣaⱪ 
aǌliƣuqi bolmay, bǝlki uniǌ iqidǝ yaxap ijra ⱪilƣuqi bolƣan kixi ixlirida bǝhtlik ⱪilinidu.2122

26 Birsi ɵzini ihlasmǝn adǝmmǝn dǝp ⱨesabliƣan, lekin tilini tizginlimigǝn bolsa, ɵzini ɵzi al-

1:17 «Barliⱪ yüksǝk sehiyliⱪ wǝ ⱨǝrbir mukǝmmǝl iltipat yuⱪiridin, yǝni asmandiki barliⱪ yoruⱪluⱪlarniǌ Atisidin qüxüp 
kelidu; Uniǌda ⱨeqⱪandaⱪ ɵzgirix bolmaydu yaki Uniǌda «aylinix» bilǝn ⱨasil bolidiƣan kɵlǝǌgilǝrmu bolmaydu» 
— «pütkül yoruⱪluⱪlarniǌ Atisi» degǝnlik ibarǝ bǝlkim ⱨǝm Hudaniǌ barliⱪ ⱪuyax-yultuzlarniǌ Yaratⱪuqisi ⱨǝm 
xundaⱪla pǝrixtilǝrniǌ Yaratⱪuqisi ikǝnlikini kɵrsitixi mumkin. Muⱪǝddǝs Kitabta pǝrixtilǝrniǌ daim yultuzlar bilǝn 
munasiwiti bar ikǝnliki kɵrsitilidu (mǝsilǝn, «Ayup» 38:7, «Zǝb.» 147:4ni kɵrüǌ). 
–(1) Huda ⱨǝrdaim bizdin yuⱪirida turidu; (2) Huda ⱨǝrdaim bizgǝ ⱨǝm jismaniy ⱨǝm roⱨiy yoruⱪluⱪ beridu; (3) ⱪuyax 
aylinixi yaki ⱪayrilixi bilǝn kɵlǝǌgǝ ⱨasil ⱪilidu. Əmmǝ Hudada kɵlǝǌgǝ yaki ⱪaraǌƣuluⱪ degǝn mǝwjut ǝmǝs; u 
ⱨeq «aylanmay», ⱨeq ɵzgǝrmǝy ⱨǝrdaim qüxtiki ⱪuyaxtǝk dǝl üstimizdǝ turup küqlük nurini wǝ iltipatlirini (17-ayǝt) 
üstimizgǝ sehiyliⱪ bilǝn qaqidu.
1:17 Pǝnd. 2:6; Yǝx. 14:27; 46:10; Mal. 3:6; Rim. 11:29; 1Kor. 4:7.        
1:18 «U bizni Ɵzi yaratⱪan barliⱪ mǝwjudatlarniǌ iqidǝ Ɵzigǝ dǝslǝp pixⱪan mewidǝk bolsun dǝp,...» — «dǝslǝp pixⱪan 
mewǝ», ǝǌ burun elinƣan ⱨosul bolsa, Hudaƣa alaⱨitǝn atilatti. Demǝk, pütkül kainat Hudaƣa boysunidu wǝ tǝwǝ 
bolidu; lekin kainatniǌ iqidǝ Mǝsiⱨgǝ etiⱪad baƣliƣuqilar «dǝslǝp pixⱪan mewǝ» süpitidǝ birinqi bolup Uniǌƣa beⱪinip 
tǝwǝ bolup, «ⱨǝⱪiⱪiy, roⱨiy» sǝjdǝ ⱪilidu.       «... Ɵz iradisi boyiqǝ bizni ⱨǝⱪiⱪǝtniǌ sɵz-kalami arⱪiliⱪ tuƣdurdi» — muxu 
yǝrdǝ Hudaniǌ bu «tuƣdurux»i jismaniy ⱨayat ǝmǝs, bǝlki Muⱪǝddǝs Roⱨidin tuƣdurƣanliⱪini, yǝni roⱨiy ⱨayatⱪa, 
mǝǌgülük ⱨayatⱪa tuƣdurup erixtürgǝnlikini kɵrsitidu. 
–«Dǝslǝp pixⱪan mewisi» yaki «tunji ⱨosul mewisi» Hudaƣa alaⱨidǝ atilatti («Yar.» 49:3, «Qɵl.» 18:3, «Ⱪan.» 18:1-4, 
«2Tar.» 31:5ni kɵrüǌ).
1:18 1Kor. 4:15; Gal. 4:19; 1Pet. 1:23.  
1:19 Pǝnd. 17:27; Top. 5:1.  
1:20 «Qünki insanniǌ ƣǝzipi Hudaniǌ ⱨǝⱪⱪaniyliⱪini elip kǝlmǝydu» — «Hudaniǌ ⱨǝⱪⱪaniyliⱪi»: (1) Hudaniǌ 
ⱨǝⱪⱪaniy ɵlqimi; (2) Huda aldida adil yaki ⱨǝⱪⱪaniy bolƣan ixlar; (3) Huda insanniǌ etiⱪadi üqün uniǌƣa ata ⱪilidiƣan 
ⱨǝⱪⱪaniyliⱪini kɵrsitidu. Bizniǌqǝ «Hudaniǌ ⱨǝⱪⱪaniyliⱪi» (3)ni kɵrsitidu; qünki Hudaniǌ Ɵzi ata ⱪilƣan ⱨǝⱪⱪaniyliⱪi 
bolmisa, insanlar arisida ⱨǝrⱪandaⱪ baxⱪa adilliⱪ yaki ⱨǝⱪⱪaniyliⱪ boluxi mumkin ǝmǝs.
1:21 «...silǝrni ⱪutⱪuzalaydiƣan sɵz-kalamni kǝmtǝrlik-mɵminlik bilǝn ⱪobul ⱪiliǌlar» — «silǝrni» grek tilida 
«jeniǌlarni».
1:21 Rim. 13:12; Kol. 3:8.  
1:22 Mat. 7:21; Luⱪa 11:28; Rim. 2:13; 1Yuⱨa. 3:7.  
1:23-24 «Qünki birsi sɵz-kalamni aǌlap ⱪoyupla, uni ijra ⱪilmisa, u huddi ǝynǝktǝ ɵziniǌ ǝyni ⱪiyapitigǝ ⱪarap ⱪoyup, 
ketip ⱪalƣan kixigǝ ohxaydu; qünki u ɵz turⱪiƣa ⱪarap bolup, qiⱪipla, xu ⱨaman ɵziniǌ ⱪandaⱪ ikǝnlikini untuydu» — 
bu adǝmniǌ «ǝyni ⱪiyapitigǝ ⱪarax»i ɵzigǝ bǝlkim yüzidǝ daƣ-nuⱪsan bolƣanliⱪini kɵrsǝtsǝ kerǝk — demǝk, Hudaniǌ 
sɵzigǝ ⱪarisa ɵz gunaⱨini kɵridu; lekin kɵǌlini tezla baxⱪa ixⱪa bɵlüxi bilǝn gunaⱨini untuydu.
1:23-24 Luⱪa 6:47.  
1:25 «axu kixilǝrni ǝrkinlikkǝ erixtüridiƣan mukǝmmǝl ⱪanunƣa ǝstayidilliⱪ bilǝn dawamliⱪ ⱪarap...» — «adǝmni 
ǝrkinlikkǝ erixtüridiƣan ⱪanun» grek tilida «ǝrkinlikniǌ ⱪanuni». Demǝk, yeǌi ǝⱨdǝ, yǝni hux hǝwǝr. «Ərkinlik» — 
adǝmni gunaⱨ wǝ ɵz gunaⱨliⱪ tǝbiiti, ɵlüm wǝ dozahtin azad ⱪilidiƣan ǝrkinlik, ǝlwǝttǝ.
1:25 Mat. 5:19.  

daydu; bundaⱪ kixiniǌ ihlasmǝnliki biⱨudiliktur.23

 27 HudaAtimizniǌ nǝziridiki pak wǝ daƣsiz 
ihlasmǝnlik xuki, ⱪiyinqiliⱪta ⱪalƣan yetim-yesir, tul hotunlarni yoⱪlap, ularƣa ƣǝmhorluⱪ 
ⱪilix wǝ ɵzini bu dunyaniǌ bulƣixidin daƣsiz saⱪlaxtur.24

Ⱨǝmmǝ adǝmgǝ ohxax muamilǝ ⱪilix

2 1 Ⱪerindaxlirim, xan-xǝrǝp Igisi bolƣan Rǝbbimiz Əysa Mǝsiⱨniǌ etiⱪad yolini 
tutⱪanikǝnsilǝr, adǝmniǌ taxⱪi ⱪiyapitigǝ ⱪarap muamilǝ ⱪilidiƣanlardin bolmaǌlar.2526

 

2 Qünki sinagogiǌlarƣa altun üzük taⱪiƣan, esil kiyingǝn bir bay bilǝn tǝǌ jul-jul kiyingǝn 
bir kǝmbǝƣǝl kirsǝ,27

 3 silǝr esil kiyingǝnni ǝtiwarlap «Tɵrgǝ qiⱪip oltursila!» desǝǌlar, 
kǝmbǝƣǝlgǝ, «U yǝrdǝ tur!» yaki «Ayaƣ tǝripimdǝ oltur!» desǝǌlar,28

 4 ɵzara ayrimiqiliⱪ ⱪilƣan 
wǝ insanlar üstidin yaman niyǝt ⱨɵküm qiⱪarƣuqilardin bolƣan bolmamsilǝr?!
5  Ⱪulaⱪ seliǌlar, i sɵyümlük ⱪerindaxlirim — Huda bu dunyadiki kǝmbǝƣǝllǝrni etiⱪadta 
bay bolux ⱨǝmdǝ ularni Ɵzini sɵygǝnlǝrgǝ berixkǝ wǝdǝ ⱪilƣan padixaⱨliⱪiƣa mirashor 
boluxⱪa talliƣan ǝmǝsmu?29

 6 Biraⱪ silǝr kǝmbǝƣǝllǝrni kɵzgǝ ilmidiǌlar! Baylar silǝrni ǝzgǝn 
wǝ sot-soraⱪlarƣa sɵrigǝn ǝmǝsmu?7 Üstüǌlarƣa ⱪoyulƣan axu mubarǝk namƣa kupurluⱪ 
ⱪiliwatⱪanlar yǝnǝ xu baylar ǝmǝsmu?30

8 Muⱪǝddǝs yazmilardiki «ⱪoxnaǌni ɵzüǌni sɵygǝndǝk sɵy» degǝn xaⱨanǝ ⱪanunƣa ⱨǝⱪiⱪiy 
ǝmǝl ⱪilsaǌlar, yahxi ⱪilƣan bolisilǝr.3132

 9 Lekin kixilǝrgǝ ikki hil kɵz bilǝn ⱪarisaǌlar, gunaⱨ 
ⱪilƣan bolisilǝr, Tǝwrat ⱪanuni tǝripidin hilapliⱪ ⱪilƣuqilar dǝp bekitilisilǝr.33

 10 Qünki bir kixi 
pütün Tǝwrat ⱪanuniƣa ǝmǝl ⱪildim dǝp turup, ⱨǝtta uniǌdiki birla ǝmrgǝ hilapliⱪ ⱪilsa, 

1:26 Zǝb. 34:13; Yaⱪ. 3:6; 1Pet. 3:10.  
1:27 «Huda'Atimizniǌ nǝziridiki pak wǝ daƣsiz ihlasmǝnlik xuki, ⱪiyinqiliⱪta ⱪalƣan yetim-yesir, tul hotunlarni 
yoⱪlap,... » — grek tilida muxu «yoⱪlax» degǝn peilniǌ ɵzi ƣǝmhorluⱪ ⱪilix, insanniǌ ⱨalidin hǝwǝr elixni ɵz iqigǝ alidu. 
Xuniǌ bilǝn bu sɵzni muxu yǝrdǝ ⱨǝm «yoⱪlax» ⱨǝm «ƣǝmhorluⱪ ⱪilix» dǝp tǝrjimǝ ⱪilduⱪ.
2:1 «xan-xǝrǝp Igisi bolƣan Rǝbbimiz Əysa Mǝsiⱨ» — «xan-xǝrǝp Igisi bolƣan» grek tilida «Uluƣluⱪniǌ Ɵzi bolƣan» 
yaki «(Hudaniǌ) uluƣluⱪiniǌ Ɵzi bolƣan». Xan-xǝrǝpniǌ Igisiniǌ aldida bolsaⱪ, bay-namratliⱪ degǝndǝk pǝrⱪlǝrniǌ 
ǝⱨmiyiti yoⱪ bolup ketidu.
2:1 Law. 19:15; Ⱪan. 16:19; Pǝnd. 24:23; Mat. 22:16.  
2:2 «... sinagogiǌlarƣa altun üzük taⱪiƣan, esil kiyingǝn bir bay bilǝn tǝǌ jul-jul kiyingǝn bir kǝmbǝƣǝl kirsǝ,...» — 
«Tǝbirlǝr»diki «sinagog» toƣruluⱪ mǝzmunni kɵrüǌlar. Muxu yǝrdǝ etiⱪadqi bolƣan Yǝⱨudiylarniǌ mǝhsus yiƣilix 
ibadǝt sorunlirini kɵrsitidu.
2:3 «silǝr esil kiyingǝnni ǝtiwarlap «tɵrgǝ qiⱪip oltursila!» desǝǌlar, kǝmbǝƣǝlgǝ, «u yǝrdǝ tur!» yaki «ayaƣ tǝripimdǝ 
oltur!» desǝǌlar, ...» — «ayaƣ tǝripimdǝ» grek tilida «tǝhtipǝrim tüwidǝ» bilǝn ipadilinidu.
2:5 Mis. 20:6; 1Sam. 2:30; Pǝnd. 8:17; Mat. 5:3; Yⱨ. 7:48; 1Kor. 1:26-29.  
2:7 «Üstüǌlarƣa ⱪoyulƣan axu mubarǝk namƣa kupurluⱪ ⱪiliwatⱪanlar yǝnǝ xu baylar ǝmǝsmu?» — «üstüǌlarƣa 
ⱪoyulƣan axu mubarǝk nam»: — adǝm Əysa Mǝsiⱨkǝ etiⱪad baƣliƣan bolsa, Huda aldida Mǝsiⱨ Əysaniǌ nami xu kixiniǌ 
üstigǝ ⱪoyulƣan bolidu. Demǝk, u Mǝsiⱨgǝ mǝnsup, Huda u kixini «Meniǌki», «Mǝsiⱨniǌ adimi» dǝp Ɵz namini muxu 
kixiniǌ «üstigǝ ⱪoyux»tin bax tartmaydu. Tǝwrat, «2Tar.» 7:14, «Am.» 9:11-12, «Yǝx.» 63:19, «Yǝr.» 14:9, 15:16, «Dan.» 
9:19, «Ros.» 15:17ni kɵrüǌ).
2:8 «Muⱪǝddǝs yazmilardiki «ⱪoxnaǌni ɵzüǌni sɵygǝndǝk sɵy» degǝn xaⱨanǝ ⱪanunƣa ⱨǝⱪiⱪiy ǝmǝl ⱪilsaǌlar...» — 
«xaⱨanǝ ⱪanun» degǝn bu intayin ⱪiziⱪ ibarǝ toƣruluⱪ «ⱪoxumqǝ sɵz»imizni kɵrüǌ.
2:8 Law. 19:18; Mat. 22:39; Mar. 12:31; Rim. 13:9; Gal. 5:14; Əf. 5:2; 1Tes. 4:9.  
2:9 «Lekin kixilǝrgǝ ikki hil kɵz bilǝn ⱪarisaǌlar, gunaⱨ ⱪilƣan bolisilǝr, Tǝwrat ⱪanuni tǝripidin hilapliⱪ ⱪilƣuqilar dǝp 
bekitilisilǝr» — oⱪurmǝnlǝrgǝ xu ix ayanki, Yǝⱨudiy ⱪerindaxlar Tǝwrat ⱪanunini yahxi bilgǝqkǝ, ularniǌ xu bilimdin 
tǝkǝbburlixip ketix hǝwpi bardur. Lekin rosul Yaⱪup ularƣa agaⱨlanduriduki, Tǝwrat ⱪanuniƣa ǝmǝl ⱪilay desǝǌ, 
ǝmdi insanƣa bolƣan muamilimigǝ ⱪaritilƣan ǝmrlǝr iqidǝ «ⱪoxnaǌni ɵzüǌni sɵygǝndǝk sɵy» degǝn ǝmr ǝǌ ⱪattiⱪ 
tǝlǝptur, «kixilǝrgǝ ikki hil kɵz bilǝn ⱪarax» xu ǝmrigǝ hilap.
–Pǝⱪǝt «adǝmni ǝrkinlikkǝ erixtürgǝn ⱪanun»ni, yǝni «yeǌi ǝⱨdǝ»ni (1:25, 2:12-ayǝtlǝr) ɵziniǌki ⱪilƣan kixi xu ǝmrgǝ 
ǝmǝl ⱪilalaydu; axu ⱪanunda (yeǌi ǝⱨdǝ, demǝk) tǝkǝbburlixix degǝn ix ⱪǝt’iy yoⱪtur.

u pütün ⱪanunƣa hilapliⱪ ⱪilƣuqi ⱨesablinidu.3435

 11 Qünki: «zina ⱪilma» Degüqi ⱨǝm «ⱪatilliⱪ 
ⱪilma»mu degǝn. Xuǌa, zina ⱪilmisaǌlarmu, lekin ⱪatilliⱪ ⱪilƣan bolsaǌlar, yǝnila pütün 
Tǝwrat ⱪanuniƣa hilapliⱪ ⱪilƣan bilǝn barawǝr bolisilǝr.3637

 12 Xuǌa sɵz-ǝmǝlliriǌlar adǝmni 
ǝrkinlikkǝ erixtüridiƣan ⱪanun aldida soraⱪ ⱪilinidiƣanlarniǌ salaⱨiyitigǝ uyƣun bolsun.38

 

13 Qünki baxⱪilarƣa rǝⱨim ⱪilmiƣanlarniǌ üstidin qiⱪiridiƣan ⱨɵküm rǝⱨimsiz bolidu. Əmdi 
«rǝⱨim ⱪilix» «ⱨɵküm qiⱪirix»niǌ üstidin ƣǝlibǝ ⱪilip tǝntǝnǝ ⱪilidu.3940

Etiⱪad wǝ ǝmǝliyǝt
14 I ⱪerindaxlirim! Birsi aƣzida, «Mǝndǝ etiⱪad bar» dǝp turup, ǝmma uniǌda munasip ǝmǝlliri 
bolmisa, uniǌ nemǝ paydisi? Bundaⱪ etiⱪad uni ⱪutⱪuzalamdu?41

15-16 Əmdi ǝgǝr aka-uka yaki 
aqa-siǌillardin biri yaliǌaq ⱪalsa yaki kündilik yemǝkliki kǝm bolsa, silǝrdin biri ularƣa: 
«Hudaƣa amanǝt, kiyimiǌlar pütün, ⱪorsiⱪiǌlar toⱪ ⱪilinƣay!» dǝp ⱪoyupla, teniniǌ 
ⱨajitidin qiⱪmisa, buniǌ nemǝ paydisi?42

 17 Xuniǌƣa ohxax yalƣuz etiⱪadla bolup, uniǌƣa 
munasip ǝmǝlliri bolmisa, bundaⱪ etiⱪad ɵlük etiⱪadtur. 18 Lekin bǝzibir adǝmlǝr: «Sǝndǝ 
etiⱪad bar, mǝndǝ bolsa ǝmǝl bar» dǝp talixidu. Lekin mǝn: «Əmǝlsiz bolƣan etiⱪadiǌni 
maǌa kɵrsitǝ ⱪeni?!», «Mǝn etiⱪadimni ǝmǝllǝr bilǝn kɵrsitimǝn» dǝymǝn.43

 19 — Sǝn «Huda 
bir» dǝp ixinisǝn — Barikalla! Lekin ⱨǝtta jinlarmu xuniǌƣa ixinidu, xundaⱪla ⱪorⱪup dir-dir 
titrǝyduƣu!44

 20 Əy, ⱪuruⱪ hiyal adǝm! Əmǝlliri yoⱪ etiⱪadniǌ ɵlük etiⱪad ikǝnlikini ⱪaqanmu 
bilǝrsǝn?45

 21 Atimiz Ibraⱨim ɵz oƣli Isⱨaⱪni ⱪurbangaⱨ üstigǝ sunƣanda ɵz ǝmili arⱪiliⱪ 

2:10 «Qünki bir kixi pütün Tǝwrat ⱪanuniƣa ǝmǝl ⱪildim dǝp turup, ⱨǝtta uniǌdiki birla ǝmrgǝ hilapliⱪ ⱪilsa, u pütün 
ⱪanunƣa hilapliⱪ ⱪilƣuqi ⱨesablinidu» —  bu bayan bǝlkim oⱪurmǝnlǝrgǝ ⱨǝyran ⱪalarliⱪ ix bolidu. «Gal.» 3:10dǝ 
mundaⱪ deyilidu — «Lekin Tǝwrat ⱪanuniƣa ǝmǝl ⱪilimiz dǝp yürgǝnlǝr bolsa ⱨǝmmisi lǝnǝtkǝ ⱪalidu. Qünki muⱪǝddǝs 
yazmilarda mundaⱪ yezilƣan: «Tǝwrat ⱪanunida yezilƣan ⱨǝmmǝ ǝmrlǝrgǝ üzlüksiz ǝmǝl ⱪilmaywatⱪan ⱨǝrbir kixi 
lǝnǝtkǝ ⱪalidu»». Qünki Hudaniǌ insanlarƣa bolƣan adil, muⱪǝddǝs tǝlipi insanlarniǌ toluⱪ pak-muⱪǝddǝs boluxidin 
ibarǝttur. Hudaniǌ tǝlipigǝ ǝmǝl ⱪilixida «100٪»tin tɵwǝn bolsa bolmaydu. Xuǌa, Huda bizni awwal ⱪutⱪuzmisa uni 
ⱨeq hursǝn ⱪilalmaymiz.
2:10 Ⱪan. 27:26; Mat. 5:19; Gal. 3:10.  
2:11 ««zina ⱪilma» Degüqi ⱨǝm «ⱪatilliⱪ ⱪilma»mu degǝn...» — ««zina ⱪilma» degüqi» Huda Ɵzi, ǝlwǝttǝ.
2:11 Mis. 20:13,14; Ⱪan. 5:17,18; Mat. 5:27.  
2:12 «Xuǌa sɵz-ǝmǝlliriǌlar adǝmni ǝrkinlikkǝ erixtüridiƣan ⱪanun aldida soraⱪ ⱪilinidiƣanlarniǌ salaⱨiyitigǝ 
uyƣun bolsun» — 1:25ni kɵrüǌ. «Adǝmni ǝrkinlikkǝ erixtüridiƣan ⱪanun» — grek tilida «ǝrkinlikniǌ ⱪanuni». Demǝk, 
yeǌi ǝⱨdǝ, yǝni hux hǝwǝr. «Ərkinlik» — adǝmni gunaⱨ wǝ ɵz gunaⱨliⱪ tǝbiiti, ɵlüm wǝ dozahtin azad ⱪilidiƣan ǝrkinlik, 
ǝlwǝttǝ.
2:13 «Qünki baxⱪilarƣa rǝⱨim ⱪilmiƣanlarniǌ üstidin qiⱪiridiƣan ⱨɵküm rǝⱨimsiz bolidu. Əmdi «rǝⱨim ⱪilix» «ⱨɵküm 
qiⱪirix»niǌ üstidin ƣǝlibǝ ⱪilip tǝntǝnǝ ⱪilidu» — ««rǝⱨim ⱪilix» «ⱨɵküm qiⱪirix»niǌ üstidin ƣǝlibǝ ⱪilip tǝntǝnǝ 
ⱪilidu». Tǝwrat dǝwridǝ «Kɵzgǝ kɵz, qixⱪa qix» degǝn ⱪanun ⱨɵküm sürǝtti. Bu adilliⱪ, ǝlwǝttǝ. Biraⱪ Tǝwrattiki adil 
ⱪanun boyiqǝ ⱨǝmmimiz dozahⱪa qüxiximiz kerǝk! Əmdi Injil dǝwri kǝldi, Əysa Mǝsiⱨ Ɵzi bizniǌ gunaⱨlirimizni Ɵz üstigǝ 
aldi; Huda xuniǌ bilǝn bizgǝ rǝⱨimdilliⱪ kɵrsitix yolini aqti. Xuniǌ bilǝn «rǝⱨimdilliⱪ» «ⱨɵküm qiⱪirix»niǌ üstidin 
ƣǝlibǝ ⱪilip tǝntǝnǝ ⱪilidu» wǝ biz Hudaƣa ǝgixip baxⱪilarƣa rǝⱨim kɵrsitiximizgǝ toƣra kelidu.
2:13 Mat. 6:15; 18:35; Mar. 11:25; Luⱪa 16:25.  
2:14 Mat. 7:26; Yaⱪ. 1:23.  
2:15-16 Luⱪa 3:11; 1Yuⱨa. 3:17.  
2:18 «Lekin bǝzibir adǝmlǝr: «Sǝndǝ etiⱪad bar, mǝndǝ bolsa ǝmǝl bar» dǝp talixidu» — «Sǝndǝ etiⱪad bar, mǝndǝ bolsa 
ǝmǝl bar» degüqi bǝlkim «Bǝzilǝrdǝ etiⱪad bar, bǝzilǝrdǝ ǝmǝllǝr bar. Ikkilisi birla waⱪitta tǝǌ boluxi mumkin ǝmǝs» 
degǝndǝk mǝnini kɵtsǝtmǝkqi boluxi mumkin. 18-ayǝttiki ⱪalƣan sɵzlǝr wǝ 19-22-ayǝtlǝr bǝlkim Yaⱪupniǌ buniǌƣa 
bolƣan rǝddiyǝ jawabi bolalaydu.       «Lekin mǝn: «Əmǝlsiz bolƣan etiⱪadiǌni maǌa kɵrsitǝ ⱪeni?!» ... dǝymǝn» — bu 
sɵz intayin kinayilik gǝp, ǝlwǝttǝ. Adǝmniǌ ǝmǝlliri yaki ⱨǝrikǝtliri bolmisa uniǌda nemǝ etiⱪad, nemǝ pozitsiyǝ yaki 
nemǝ pikir bar bolƣanliⱪini bilix ⱨǝrgiz mumkin ǝmǝs!
2:19 «— Sǝn «Huda bir» dǝp ixinisǝn — Barikalla! Lekin ⱨǝtta jinlarmu xuniǌƣa ixinidu, xundaⱪla ⱪorⱪup dir-dir 
titrǝyduƣu!» — Yaⱪupniǌ bu gepi intayin kinayilik gǝptur. Ⱨǝtta jin-xǝytanlarniǌ «etiⱪadi»din ǝmǝl-ⱨǝrikǝtlǝr qiⱪidu 
(ular dir-dir titrǝydu!). Jin-xǝytanlar Hudaniǌ mǝwjut ikǝnlikigǝ, uniǌ «bir bolƣanliⱪi»ƣa ixinidu, lekin uniǌƣa etiⱪad 
ⱪilmaydu (tayanmaydu), ǝlwǝttǝ.
2:20 «ǝmǝlliri yoⱪ etiⱪadniǌ ɵlük etiⱪad ikǝnliki...» — bǝzi kona kɵqürmilǝrdǝ «ǝmǝlliri yoⱪ etiⱪadniǌ ǝⱨmiyǝtsiz 
etiⱪad ikǝnliki...» deyilidu.     «ǝmǝlliri yoⱪ etiⱪadniǌ ɵlük etiⱪad ikǝnlikini ⱪaqanmu bilǝrsǝn? » — «ⱪaqanmu bilǝrsǝn?» 
degǝnniǌ baxⱪa birhil tǝrjimisi «buniǌƣa ispat halamsǝn?».

ⱨǝⱪⱪaniy dǝp jakarlanƣan ǝmǝsmu?4647

 22 Əmdi xuni kɵrüwelixⱪa boliduki, uniǌ etiⱪadi munasip 
ǝmǝllǝrni ⱪildi wǝ etiⱪadi ǝmǝllǝr arⱪiliⱪ mukǝmmǝl ⱪilindi. 23 Mana bu ix Tǝwrattiki: «Ibraⱨim 
Hudaƣa etiⱪad ⱪildi. Bu uniǌ ⱨǝⱪⱪaniyliⱪi ⱨesablandi» degǝn yazmini ispatlaydu, xundaⱪla 
u «Hudaniǌ dosti» dǝp ataldi.4849

 24 Buniǌdin xuni kɵrǝlǝysilǝrki, insanlar etiⱪadi bilǝnla ǝmǝs, 
bǝlki ǝmǝlliri bilǝn ⱨǝⱪⱪaniy dǝp jakarlinidu.50

25 Muxuniǌƣa ohxax, paⱨixǝ ayal Raⱨab Israil qarliƣuqilirini ɵz ɵyidǝ kütüp, ularni baxⱪa yol 
bilǝn ⱪaquruwǝtkǝnliki üqün, u ohxaxla ix-ǝmili bilǝn ⱨǝⱪⱪaniy dǝp jakarlanƣan bolmamdu?5152

 

26 Tǝn roⱨ bolmisa ɵlük bolƣandǝk, ǝmǝlliri yoⱪ etiⱪadmu ɵlüktur.

Tilni tizginliximiz kerǝk

3 1 Ⱪerindaxlirim, araǌlardin kɵp kixi tǝlim bǝrgüqi boliwalmaǌlar! Qünki silǝrgǝ mǝlumki, 
biz tǝlim bǝrgüqilǝr baxⱪilardin tehimu ⱪattiⱪ soraⱪⱪa tartilimiz.53

 2 Qünki ⱨǝmmimiz 
kɵp ixlarda hatalixip putliximiz. Ⱨalbuki, ǝgǝr birsi tilda hatalaxmisa, u kamalǝtkǝ yǝtkǝn, 
pütkül tenini tizginliyǝligǝn adǝm bolidu.54

 3 Mana, biz atlarni ɵzimizgǝ beⱪindurux üqün 
aƣziƣa yügǝn salimiz; buniǌ bilǝn pütkül tǝnlirini haliƣan tǝrǝpkǝ buriyalaymiz.4 Mana, 
kemilǝrgimu ⱪaraǌlar; xunqilik yoƣan bolsimu, yǝnǝ kelip dǝⱨxǝtlik xamallar tǝripidin urulup 
ⱨǝydilidiƣan bolsimu, lekin rolqi ⱪǝyǝrgǝ ularni ⱨǝydǝy desǝ, u kiqikkinǝ bir rol arⱪiliⱪ uni 
haliƣan tǝrǝpkǝ buraydu.5 Xuniǌƣa ohxax, gǝrqǝ til tenimizniǌ kiqik bir ǝzasi bolsimu, lekin 
tolimu yoƣan sɵzlǝydu. Kiqikkinǝ bir ot uqⱪuniniǌ qoǌ ormanƣa ot tutaxturalaydiƣanliⱪini 
oylap beⱪiǌlar!55

 6 Til — dǝrwǝⱪǝ bir ottur; u ǝzalirimiz arisidin orun elip ⱪǝbiⱨlikkǝ tolƣan 
bir alǝm bolidu. U pütkül tǝnni bulƣiƣuqidur; u dozah otidin tutaxturulup, pütkül tǝbiǝtniǌ 
qaⱪiƣa ot tutaxturidu!56

 7 Qünki ⱨǝrtürlük ⱨaywanlar ⱨǝm uqar-ⱪanatlar, ɵmiligüqi ⱨaywanlar 
ⱨǝm deǌizdiki mǝhluⱪlar insaniyǝt tǝripidin kɵndürülmǝktǝ ⱨǝmdǝ kɵndürülgǝnidi.8 Əmma 
tilni ⱨeqkim kɵndürǝlmǝydu; u tinimsiz rǝzil bir nǝrsǝ bolup, janƣa zamin bolidiƣan zǝⱨǝrgǝ 
tolƣandur.9 Biz tilimiz bilǝn Pǝrwǝrdigar Atimizƣa xanu-tǝxǝkkür ⱪayturimiz, wǝ yǝnǝ uniǌ 
bilǝn Hudaniǌ obrazida yaritilƣan insanlarni ⱪarƣaymiz. 10 Demǝk, ohxax bir eƣizdin ⱨǝm 
tǝxǝkkür-mubarǝk ⱨǝm lǝnǝt-ⱪarƣax qiⱪidu. I ⱪerindaxlirim, bundaⱪ bolmasliⱪi kerǝk! 11 Bir 
bulaⱪ ohxax bir kɵzdin birla waⱪitta tatliⱪ ⱨǝm ⱪirtaⱪ su qiⱪiramdu? 12 I ⱪerindaxlirim, ǝnjür 
dǝrihi zǝytunniǌ mewisini bǝrmǝydu, yaki üzüm teli ǝnjürniǌ mewisini berǝlǝmdu? Ⱨǝm 
tuzluⱪ bulaⱪ tatliⱪ sunimu qiⱪiralmaydu.

2:21 «Atimiz Ibraⱨim ɵz oƣli Isⱨaⱪni ⱪurbangaⱨ üstigǝ sunƣanda...» — «Atimiz Ibraⱨim» — Yǝⱨudiy hǝlⱪiniǌ ǝjdadi 
ⱨǝmdǝ etiⱪad jǝⱨǝttǝ barliⱪ etiⱪadqilarniǌ atisidur.     
2:21 Yar. 22:10.  
2:23 «Mana bu ix Tǝwrattiki: «Ibraⱨim Hudaƣa etiⱪad ⱪildi. Bu uniǌ ⱨǝⱪⱪaniyliⱪi ⱨesablandi» degǝn yazmini ispatlaydu, 
xundaⱪla u «Hudaniǌ dosti» dǝp ataldi» — Tǝwrat, «Yar.» 15:6 wǝ «2Tar.» 20:7, «Yǝx.» 51:2, «Dan.» 3:35ni (LXX) wǝ 
«Yǝx.» 41:8ni kɵrüǌ).
2:23 Yar. 15:6; Rim. 4:3; Gal. 3:6.  
2:24 «Buniǌdin xuni kɵrǝlǝysilǝrki, insanlar etiⱪadi bilǝnla ǝmǝs, bǝlki ǝmǝlliri bilǝn ⱨǝⱪⱪaniy dǝp jakarlinidu» — rosul 
Pawlus «insanlar etiⱪad bilǝn ⱨǝⱪⱪaniy dǝp jakarlinidu» dǝydu (mǝsilǝn, «Rim.» 3:28, «Gal.» 2:16, 3:24ni kɵrüǌ). Rosul 
Yaⱪupniǌ sɵzi Pawlusniǌ sɵzigǝ ⱨeq zit ǝmǝs, bǝlki adǝmniǌ etiⱪadiƣa munasip ix-ⱨǝrikiti yaki ǝmǝlliri bolmisa, 
bundaⱪ etiⱪad ⱨǝⱪiⱪiy etiⱪad ⱨesablanmaydu, bǝlki «ɵlük etiⱪad» (2:17, 20, 26) ⱨesablinixi kerǝk, dǝp tǝkitlǝydu.
2:25 «... paⱨixǝ ayal Raⱨab Israil qarliƣuqilirini ɵz ɵyidǝ kütüp, ularni baxⱪa yol bilǝn ⱪaquruwǝtkǝnliki üqün, u ohxaxla 
ix-ǝmili bilǝn ⱨǝⱪⱪaniy dǝp jakarlanƣan bolmamdu?» — bu wǝⱪǝ «Yǝxua» 2-babta hatirilǝngǝn. «Ibr.» 11:31nimu kɵrüǌ.
2:25 Yǝ. 2:1; 6:23; Ibr. 11:31.  
3:1 Mat. 7:1; 23:8; Luⱪa 6:37.  
3:2 Zǝb. 34:13; Yaⱪ. 1:26.  
3:5 Pǝnd. 12:18; 15:2.  
3:6 «... u dozah otidin tutaxturulup, pütkül tǝbiǝtniǌ qaⱪiƣa ot tutaxturidu!» — «pütkül tǝbiǝt» degǝnniǌ baxⱪa birhil 
tǝrjimisi: «barliⱪ insaniy dunya».

Ərxtin kǝlgǝn ⱨǝⱪiⱪiy danaliⱪ
13 Araǌlarda kim dana wǝ pǝmlik? Pǝzilǝtlik yürüx-turuxidin u danaliⱪⱪa has bolƣan mɵmin-
kǝmtǝrlik bilǝn ǝmǝllirini kɵrsǝtsun!57

 14 Lekin ǝgǝr ⱪǝlbiǌlarda aqqiⱪ ⱨǝsǝthorluⱪ wǝ jedǝl-
majira bolsa, ǝmdi yalƣan sɵzlǝr bilǝn ⱨǝⱪiⱪǝtni yoⱪⱪa qiⱪarmaǌlar, mahtanmaǌlar.5859  
15 Bundaⱪ «danaliⱪ» ǝrxtin ǝmǝs, bǝlki dunyaƣa, insan tǝbiiyitigǝ has bolup, jin-xǝytandin 
kǝlgǝndur.6061

 16 Qünki ⱨǝsǝthorluⱪ wǝ jedǝl-majira bolƣanla yǝrdǝ ⱪalaymiⱪanqiliⱪ wǝ ⱨǝrhil 
rǝzilliklǝr bolidu.62

 17 Lekin ǝrxtin kǝlgǝn danaliⱪ bolsa, u aldi bilǝn paktur, u yǝnǝ tinqliⱪpǝrwǝr, 
hux peil, baxⱪilarniǌ pikrigǝ ⱪuliⱪi oquⱪ, rǝⱨimdil bolup, yahxi mewilǝr bilǝn tolƣan, uniǌda 
tǝrǝpbazliⱪ yaki sahtipǝzlik yoⱪtur.63

 18 Ⱨǝⱪⱪaniyliⱪ uruⱪliri tinqliⱪpǝrwǝrlǝr arisida qeqilip, 
tinqliⱪ iqidǝ mewǝ beridu.64

Bu dunyani dost tutmasliⱪ

4 1 Araǌlardiki urux wǝ majiralar nǝdin kelip qiⱪidu? Bu dǝl tǝn ǝzaliriǌlar iqidǝ jǝǌ 
ⱪiliwatⱪan arzu-ⱨǝwǝsliriǌlardin ǝmǝsmu?65

 2 Silǝr arzu-ⱨǝwǝs ⱪilisilǝr, lekin arzu-
ⱨǝwǝsliriǌlarƣa erixmǝysilǝr; adǝm olturisilǝr, ⱨǝsǝt ⱪilisilǝr, lekin erixǝlmǝysilǝr; jedǝl-
majira qiⱪirip jǝǌ ⱪilisilǝr. Erixmǝysilǝr, qünki tilimǝysilǝr.3 Tilisǝǌlarmu erixǝlmǝysilǝr, 
qünki ɵz arzu-ⱨǝwǝsliriǌlarni ⱪandurux üqün rǝzil niyǝtlǝr bilǝn tilǝysilǝr.66

 4 Əy zinahorlar! 
Bu dunya bilǝn dostlixixniǌ ǝmǝliyǝttǝ Huda bilǝn düxmǝnlixix ikǝnlikini bilmǝmtiǌlar? 
Kimdikim bu dunyani dost tutmaⱪqi bolsa, ɵzini Hudaniǌ düxmini ⱪilidu.6768

 5 Muⱪǝddǝs 
yazmilarda: «Huda ⱪǝlbimizgǝ makan ⱪildurƣan Roⱨ naqar arzu-ⱨǝwǝslǝrni ⱪilamdu?» degǝn 
sɵz silǝrqǝ bikar deyilgǝnmu?6970

 6 Lekin Huda bǝrgǝn meⱨir-xǝpⱪǝt buniǌdin üstün turidu. 
Xuniǌ tüpǝylidin muⱪǝddǝs yazmilarda: «Huda tǝkǝbburlarƣa ⱪarxidur, lekin mɵmin-

3:13 Əf. 5:8.  
3:14 «lekin ǝgǝr ⱪǝlbiǌlarda aqqiⱪ ⱨǝsǝthorluⱪ wǝ jedǝl-majira bolsa, ǝmdi yalƣan sɵzlǝr bilǝn ⱨǝⱪiⱪǝtni yoⱪⱪa 
qiⱪarmaǌlar, mahtanmaǌlar» — «mahtanmaǌlar» degǝnlikniǌ mǝnisi bolsa: ««mǝndǝ danaliⱪ bar» demǝǌlar».
3:14 Rim. 13:13.  
3:15 «Bundaⱪ «danaliⱪ» ǝrxtin ǝmǝs...» — grek tilida «bundaⱪ «danaliⱪ» yuⱪiridin ǝmǝs».       «bǝlki dunyaƣa ... has 
bolup...» — grek tilida «yǝr-zeminƣa ... has bolup» deyilidu.       «bundaⱪ «danaliⱪ» ǝrxtin ǝmǝs, bǝlki dunyaƣa, insan 
tǝbiiyitigǝ has bolup, jin-xǝytandin kǝlgǝndur» — «dunya» yaki «bu dunya» bolsa, Tǝwrat-injil boyiqǝ, Hudaƣa ⱪarxi 
qiⱪⱪan, Xǝytan tǝripidin baxⱪurulƣan pütkül bir sistemini kɵrsitidu (4-babni kɵrüǌ). «Insan tǝbiyitigǝ has» grek tilida 
«janliⱪ» degǝn sɵz bilǝn ipadilinidu. Muxu yǝrdiki grek tilidiki «jan» insan xǝhsiniǌ üq ⱪismi (roⱨ, jan, tǝn)niǌ birini 
kɵrsitidu. Hudaƣa tayanmiƣaqⱪa, gunaⱨkar isnanlarniǌ ɵzliriniǌ «jenidin qiⱪⱪan» ǝⱪil-parasǝtliri wǝ oy-pikirliri 
Hudaniǌ Roⱨidin qiⱪⱪan bolmiƣaqⱪa, ⱨǝrgiz Hudaniǌ kɵǌlidikidǝk bolmaydu («Rimliⱪlarƣa»diki «kirix sɵz»imizni 
kɵrüǌ.
3:15 1Kor. 2:6, 7.  
3:16 1Kor. 3:3; Gal. 5:20.  
3:17 «lekin ǝrxtin kǝlgǝn danaliⱪ bolsa,...» — grek tilida «lekin yuⱪiridin kǝlgǝn danaliⱪ bolsa...».
3:18 «ⱨǝⱪⱪaniyliⱪ uruⱪliri tinqliⱪpǝrwǝrlǝr arisida qeqilip, tinqliⱪ iqidǝ mewǝ beridu» — «ⱨǝⱪⱪaniyliⱪ uruⱪliri» degǝnlik 
adǝmniǌ ⱨayatida pǝyda bolƣan yaki ɵsidiƣan ⱨǝⱪⱪaniyliⱪni kɵrsitidu.
4:1 Rim. 7:23; 1Pet. 2:11.  
4:3 Mat. 20:22; Rim. 8:26.  
4:4 «Əy zinahorlar! Bu dunya bilǝn dostlixixniǌ ǝmǝliyǝttǝ Huda bilǝn düxmǝnlixix ikǝnlikini bilmǝmtiǌlar?» — muxu 
yǝrdiki «zinahorlar» xübⱨisizki, kɵqmǝ mǝnidǝ yaki bǝlkim ǝyni mǝnidǝ boluxi mumkin. Kɵqmǝ mǝnidǝ «Hudaƣa 
wapasizlar» degǝnni bildüridu. Bu sɵz baxⱪa ixlar (pul, bayliⱪ ⱨoⱪuⱪ, mǝnsǝp, ⱨǝrhil ⱨǝwǝslǝr)ni Hudaniǌ orniƣa 
ⱪoyƣanliⱪni kɵrsitidu. Bu ⱨǝⱪiⱪiy butpǝrǝsliktur, bu Huda aldida zinahorluⱪⱪa ohxax bolidu.
4:4 Yⱨ. 15:9; Gal. 1:10; 1Yuⱨa. 2:15.  
4:5 «Huda ⱪǝlbimizdǝ makan ⱪildurƣan Roⱨ...» — Ɵz Muⱪǝddǝs Roⱨini kɵrsitidu. Grek tilida «U ⱪǝlbimizgǝ makan 
ⱪildurƣan Roⱨ...».               «Muⱪǝddǝs yazmilarda: «Huda ⱪǝlbimizgǝ makan ⱪildurƣan Roⱨ naqar arzu-ⱨǝwǝslǝrni 
ⱪilamdu?» degǝn sɵz silǝrqǝ bikar deyilgǝnmu?» — bu sɵzniǌ ɵzi Tǝwrattin biwasitǝ tepilmaydu, bǝlkim rosul Yaⱪupniǌ 
Tǝwrattiki kɵp ayǝtliriniǌ mujǝssǝmlǝxtürülgini boluxi mumkin. Baxⱪa bir hil tǝrjimisi: «Huda ⱪǝlbimizgǝ salƣan 
(muⱪǝddǝs) Roⱨ bizniǌ Hudaƣila sadaⱪǝtmǝn boluximizni ⱪattiⱪ arzu ⱪilidu».
4:5 Qɵl. 11:29.  

kǝmtǝrlǝrgǝ xǝpⱪǝt ⱪilidu» dǝp yezilƣandur.7172

7 Xuniǌ üqün, Hudaƣa boysunuǌlar. Xǝytanƣa ⱪarxi turuǌlar; xundaⱪ ⱪilsaǌlar u silǝrdin 
ⱪaqidu.73

 8 Hudaƣa yeⱪinlixiǌlar, Hudamu silǝrgǝ yeⱪinlixidu. Əy gunaⱨkarlar, gunaⱨtin 
ⱪoluǌlarni yuyuǌlar; ǝy üjmǝ kɵǌüllǝr, ⱪǝlbiǌlarni pak ⱪiliǌlar.74

 9 Gunaⱨliriǌlarƣa 
ⱪayƣu-ⱨǝsrǝt qekiǌlar, ⱨaza tutup yiƣlaǌlar, külkǝǌlarni matǝmgǝ, huxalliⱪiǌlarni 
ⱪayƣuƣa aylanduruǌlar.75

 10 Rǝbniǌ aldida ɵzüǌlarni tɵwǝn tutuǌlar wǝ xundaⱪ ⱪilƣanda 
U silǝrni üstün ⱪilidu.76

Ⱪerindaxlar üstidin ⱨɵküm ⱪilmasliⱪ
11 I ⱪerindaxlar, bir-biriǌlarni sɵkmǝǌlar. Kimdikim ⱪerindixini sɵksǝ yaki uniǌ üstidin 
ⱨɵküm ⱪilsa, Tǝwrat ⱪanuninimu sɵkkǝn wǝ uniǌ üstidin ⱨɵküm ⱪilƣan bolidu. Xundaⱪ ⱪilip 
ⱪanun üstidin toƣra-natoƣra dǝp ⱨɵküm ⱪilsaǌ, ⱪanunƣa ǝmǝl ⱪilƣuqi ǝmǝs, bǝlki ɵzüǌni 
uniǌ üstidin ⱨɵküm ⱪilƣuqi ⱪiliwalƣan bolisǝn.77

 12 Ⱪutⱪuzuxⱪa wǝ ⱨalak ⱪilixⱪa ⱪadir bolƣan, 
ⱪanun Tüzgüqi wǝ ⱨɵküm Ⱪilƣuqi pǝⱪǝt birdur! Xundaⱪ ikǝn, sǝn baxⱪilar üstidin ⱨɵküm 
ⱪilƣudǝk zadi kimsǝn?

Ɵzüǌni Huda demǝ!
13 Ⱨǝy, «Bügün yaki ǝtǝ palani-püküni xǝⱨǝrgǝ barimiz, u yǝrdǝ bir yil turup, tijarǝt ⱪilip payda 
tapimiz» degüqilǝr buniǌƣa ⱪulaⱪ seliǌlar!78

 14 Əy ǝtǝ nemǝ bolidiƣanliⱪini bilmǝydiƣanlar, 
ⱨayatiǌlar nemigǝ ohxaydu? U huddi ƣil-pal pǝyda bolup yoⱪap ketidiƣan bir parqǝ tuman, 
halas.7980

 15 Buniǌ orniƣa, «Rǝb buyrusa, ⱨayat bolsaⱪ, uni ⱪilimiz, buni ⱪilimiz» deyixiǌlar 
kerǝk.81  16 Lekin ǝmdi silǝr ⱨazir undaⱪ yoƣan gǝpliriǌlar bilǝn mahtinisilǝr. Bundaⱪ 
mahtinixlarniǌ ⱨǝmmisi rǝzil ixtur. 17 Xuniǌdǝk kimdikim mǝlum yahxi ixni ⱪilixⱪa tegixlik 
dǝp bilip turup ⱪilmiƣan bolsa, gunaⱨ ⱪilƣan bolidu.82

Baylarni agaⱨlandurux

5 1 Əy baylar, ⱪulaⱪ seliǌlar! Bexiǌlarƣa qüxidiƣan külpǝtlǝr üqün dad-pǝryad kɵtürüp 
yiƣlaǌlar.83

 2 Bayliⱪiǌlar qirip kǝtti, kiyim-keqikiǌlarni küyǝ yǝp kǝtti,3 altun-
kümüxliriǌlarni bolsa dat basti, bu dat ⱪiyamǝttǝ ɵzüǌlarƣa ⱪarxi guwaⱨliⱪ berip, 

4:6 «Lekin Huda bǝrgǝn meⱨir-xǝpⱪǝt buniǌdin üstün turidu» — bu sɵzniǌ mǝnisi bǝlkim «bu yaman arzu-ⱨǝwǝslirimiz, 
nǝps-tamahorluⱪimiz üstidin ƣǝlibǝ ⱪilix üqün, Huda bizgǝ kɵp küq-ⱪudrǝt beridu» degǝnlik boluxi mumkin.      «Huda 
tǝkǝbburlarƣa ⱪarxidur, lekin mɵmin-kǝmtǝrlǝrgǝ xǝpⱪǝt ⱪilidu» — «Pǝnd.» 3:34.
4:6 Pǝnd. 3:34; 1Pet. 5:5.  
4:7 Əf. 4:27; 1Pet. 5:9.  
4:8 «Əy gunaⱨkarlar, gunaⱨtin ⱪoluǌlarni yuyuǌlar; ǝy üjmǝ kɵǌüllǝr, ⱪǝlbiǌlarni pak ⱪiliǌlar» — bu «üjmǝ 
kɵǌüllǝr» bǝlkim Huda bilǝn wǝ bu dunya bilǝn tǝǌ dost bolayli degüqilǝrni kɵrsitidu.
4:9 Mat. 5:4.  
4:10 Ayup 22:29; Pǝnd. 29:23; Mat. 23:12; Luⱪa 14:11; 18:14; 1Pet. 5:6.  
4:11 «kimdikim ⱪerindixini sɵksǝ yaki uniǌ üstidin ⱨɵküm ⱪilsa, Tǝwrat ⱪanuninimu sɵkkǝn wǝ uniǌ üstidin ⱨɵküm 
ⱪilƣan bolidu...» — «Tǝwrat ⱪanuninimu sɵkkǝn ... bolidu» — muxu yǝrdǝ rosul Yaⱪupniǌ kɵzdǝ tutⱪan «Tǝwrat ⱪanuni» 
bolsa yuⱪirida tilƣa alƣan uniǌdiki «ⱪoxnaǌni ɵzüǌni sɵygǝndǝk sɵygin» degǝn ǝmr boluxi kerǝk. Bu sɵzlǝr bǝzidǝ 
«Tǝwrat ⱪanuniniǌ jǝwⱨiri» deyilidu.     «Xundaⱪ ⱪilip ⱪanun üstidin toƣra-natoƣra dǝp ⱨɵküm ⱪilsaǌ, ⱪanunƣa ǝmǝl 
ⱪilƣuqi ǝmǝs, bǝlki ɵzüǌni uniǌ üstidin ⱨɵküm ⱪilƣuqi ⱪiliwalƣan bolisǝn» — insanniǌ bǝhtlik nesiwisi Hudaniǌ 
sɵzi üstidin («toƣra, natoƣra!» dǝp) ⱨɵküm qiⱪirix ǝmǝs, bǝlki uni iman bilǝn ⱪobul ⱪilip itaǝt ⱪilixta tepilidu, ǝlwǝttǝ!
4:13 Luⱪa 12:18.  
4:14 «U huddi ƣil-pal pǝyda bolup yoⱪap ketidiƣan bir parqǝ tuman, halas» — «bir parqǝ tuman» yaki «bir parqǝ is-
tütǝk».
4:14 Yǝx. 40:6; 1Kor. 7:31; Yaⱪ. 1:10; 1Pet. 1:24; 1Yuⱨa. 2:17.  
4:15 Ros. 18:21; 1Kor. 4:19; Ibr. 6:3.  
4:17 Luⱪa 12:47.  
5:1 Pǝnd. 11:28; Am. 6:1; Luⱪa 6:24; 1Tim. 6:9.  

gɵxüǌlarni otta kɵydürülgǝndǝk yǝwetidu. Silǝrniǌ bayliⱪlarni toplixiǌlar ahirⱪi künlǝrdǝ 
boldi!8485

 4 Mana, etizliⱪiǌlarda ixlǝp ⱨosul yiƣⱪanlarƣa hiyanǝt ⱪilip ix ⱨǝⱪlirini bǝrmǝy 
kǝldiǌlar. Bu tutuwelinƣan ⱨǝⱪ üstüǌlardin pǝryad kɵtürmǝktǝ, xuniǌdǝk ormiqilarniǌ 
nalǝ-pǝryadliri samawi ⱪoxunlarniǌ Sǝrdari bolƣan Pǝrwǝrdigarniǌ ⱪuliⱪiƣa yǝtti.86

 5 Silǝr 
bu dunyada ⱨǝxǝmǝtqilik wǝ ǝyx-ixrǝt iqidǝ yaxap keliwatisilǝr. Ⱪoylar boƣuzlax künigǝ 
tǝyyarlanƣandǝk, silǝrmu boƣuzlinix künigǝ ɵzüǌlarni bordap keliwatisilǝr.8788

6 Silǝr ⱨǝⱪⱪaniy bolƣuqini gunaⱨⱪa mǝⱨkum ⱪilip, ɵltürüp kǝldiǌlar; u silǝrgǝ ⱪarxiliⱪ 
kɵrsǝtmǝydu.89

Sǝwr-taⱪǝt wǝ dua
7-8 Xuǌa, ⱪerindaxlar, Rǝbniǌ ⱪayta kelidiƣan künigiqǝ sǝwr-taⱪǝt ⱪilip turuǌlar. Mana, 
deⱨⱪan kixi yǝrniǌ esil mewisini kütidu; yǝr dǝslǝpki wǝ keyinki yamƣurlarƣa muyǝssǝr 
bolƣuqǝ uni intizarliⱪ bilǝn sǝwr-taⱪǝt iqidǝ kütidu. Silǝrmu sǝwr-taⱪǝt ⱪilip ⱪǝlbiǌlarni 
mustǝⱨkǝm ⱪiliǌlar. Qünki Rǝbniǌ ⱪayta kelixi yeⱪinlap ⱪaldi.90

9 Ⱪerindaxlar, ɵzüǌlar soraⱪⱪa tartilmasliⱪiǌlar üqün bir-biriǌlardin aƣrinmaǌlar; 
mana, Soraⱪ Ⱪilƣuqi ixik aldida turidu. 10 Pǝrwǝrdigarniǌ namida sɵzligǝn burunⱪi 
pǝyƣǝmbǝrlǝrniǌ ⱪandaⱪ azab-oⱪubǝt tartⱪanliⱪi, xundaⱪla sǝwr-taⱪǝt ⱪilƣanliⱪini 
ülgǝ ⱪiliǌlar. 11 Biz mana muxundaⱪ sǝwr-taⱪǝt bilǝn bǝrdaxliⱪ bǝrgǝnlǝrni bǝhtlik dǝp 
ⱨesablaymiz. Ayupniǌ azab-oⱪubǝtkǝ ⱪandaⱪ sǝwr-taⱪǝt bilǝn bǝrdaxliⱪ bǝrgǝnlikini 
aǌliƣansilǝr wǝ Pǝrwǝrdigarniǌ uniǌƣa ahirⱪi ⱪilƣinini, xundaⱪla «Pǝrwǝrdigarniǌ iq-
baƣri xǝpⱪǝt wǝ rǝⱨimdilliⱪ bilǝn tolƣan»liⱪini kɵrgǝnsilǝr.9192

5:3 «altun-kümüxliriǌlarni bolsa dat basti» — rosul Yaⱪup bu ayǝtlǝrdǝ baylarniǌ bexiƣa kǝlgüsidǝ qüxidiƣan jazani 
alliⱪaqan yüz bǝrgǝndǝk tǝrzdǝ kɵrsitidu.     «Silǝrniǌ bayliⱪlarni toplixiǌlar ahirⱪi künlǝrdǝ boldi!» — baxⱪa bir 
tǝrjimisi: «Qünki silǝr bu ahir zamanda bayliⱪ toplax bilǝnla bolup ketiwatisilǝr!». Ⱪandaⱪla bolmisun, ularniǌ bayliⱪliri 
«ahirⱪi künlǝrdǝ» toplanƣan bolup, ular bulardin anqǝ uzun ⱨuzur alalmaydu.
5:3 Mat. 6:19; Rim. 2:5.  
5:4 Law. 19:13; Ⱪan. 24:14.  
5:5 «Silǝr bu dunyada ⱨǝxǝmǝtqilik wǝ ǝyx-ixrǝt iqidǝ yaxap keliwatisilǝr» — «bu dunyada» grek tilida «yǝr yüzidǝ». 
Demǝk, beⱨixtǝ undaⱪ raⱨǝtlik ⱨayattin bǝⱨrimǝn bolmaysilǝr.     «Ⱪoylar boƣuzlax künigǝ tǝyyarlanƣandǝk, silǝrmu 
boƣuzlinix künigǝ ɵzüǌlarni bordap keliwatisilǝr» — «ɵzüǌlarni bordap keliwatisilǝr» grek tilida «yürǝkliriǌlarni 
bordap keliwatisilǝr». Bu üq bisliⱪ sɵz bolup: (1) ɵzüǌlar intayin ⱨǝxǝmǝtlik, ǝyx-ixrǝtlik turmux ɵtküzduǌlar; (2) 
kɵǌlüǌlarni tax ⱪildiǌlar (mǝsilǝn, «Yǝx.» 10:6 wǝ 63:17ni kɵrüǌ); (3) (kinayilik mǝnidǝ) «boƣuzlax küni» (ⱪiyamǝt 
küni)gǝ ɵzüǌlarni «bordap» yahxi tǝyyarlidiǌlar».
5:5 Ayup 21:13; Luⱪa 16:19,25.  
5:6 «Silǝr ⱨǝⱪⱪaniy bolƣuqini gunaⱨⱪa mǝⱨkum ⱪilip, ɵltürüp kǝldiǌlar; u silǝrgǝ ⱪarxiliⱪ kɵrsǝtmǝydu» — «ⱨǝⱪⱪaniy 
bolƣuqi» (1) Mǝsiⱨni yaki (2) ⱨǝⱪⱪaniy adǝmlǝrni kɵrsitidu. Bizniǌqǝ ⱨǝⱪⱪaniy adǝmlǝrni kɵrsitidu, qünki grek tilida 
«ɵltürüx» degǝn peil kɵp ⱪetimliⱪ ɵltürüxlǝrni kɵrsitixi mumkin. Əmdi nemixⱪa «ⱨǝⱪⱪaniy bolƣuqilar» ǝmǝs, bǝlki 
«ⱨǝⱪⱪaniy bolƣuqi» dǝydu? Bizniǌqǝ rosul Yaⱪup Mǝsiⱨ Əysaniǌ Ɵz mɵmin bǝndiliridǝ turuwatⱪanliⱪini, ular bilǝn bir 
bolƣanliⱪini tǝkitlǝxni halaydu («Pǝnd.» 14:31, 17:5 wǝ «Ros.» 9:4ni kɵrüǌ). Rosul Yaⱪup xu qaƣlarda «ⱨǝⱪⱪaniy Yaⱪup» 
dǝp atilatti wǝ keyin Yerusalemdikilǝr tǝripidin ɵltürüwetildi (miladiyǝ 60-yillarda).
–«U silǝrgǝ ⱪarxiliⱪ kɵrsǝtmǝydu» degǝn bayan bǝlkim Hudaniǌ mɵmin bǝndiliriniǌ harakterini ⱨǝmdǝ ularniǌ ajiz-
aniy ikǝnlikini kɵrsitiximu mumkin.
–
5:7-8 «deⱨⱪan kixi yǝrniǌ esil mewisini kütidu; yǝr dǝslǝpki wǝ keyinki yamƣurlarƣa muyǝssǝr bolƣuqǝ uni intizarliⱪ 
bilǝn sǝwr-taⱪǝt iqidǝ kütidu» — «dǝslǝpki yamƣurlar» Israilda 10- yaki 11-ayda yeƣip, yǝrni yumxaⱪ ⱪilip ⱨǝydǝxkǝ 
tǝyyarlaydu, andin qeqilƣan uruⱪlarni ündürüxkǝ türtkǝ bolidu. «Keyinki yamƣurlar» bolsa 3- yaki 4-ayda yeƣip, ǝtiyazliⱪ 
ziraǝtlǝrni pixurux rolini oynaydu. Xuǌa ⱨǝrbir deⱨⱪan «keyinki yamƣur»ƣa tǝxnadur, ular uni bǝk ⱪǝdirlǝydu.       «... 
Silǝrmu sǝwr-taⱪǝt ⱪilip ⱪǝlbiǌlarni mustǝⱨkǝm ⱪiliǌlar. Qünki Rǝbniǌ ⱪayta kelixi yeⱪinlap ⱪaldi» — bu 7-8-ayǝtlǝr 
üstidǝ «ⱪoxumqǝ sɵz»imizdǝ tohtilimiz.
5:11 «Ayupniǌ azab-oⱪubǝtkǝ ⱪandaⱪ sǝwr-taⱪǝt bilǝn bǝrdaxliⱪ bǝrgǝnlikini aǌliƣansilǝr wǝ Pǝrwǝrdigarniǌ 
uniǌƣa ahirⱪi ⱪilƣinini... kɵrgǝnsilǝr» — «Pǝrwǝrdigarniǌ uniǌƣa ahirⱪi ⱪilƣini» demǝk, Hudaniǌ ahirida Ayupniǌ 
ⱨayatini ⱪandaⱪ bǝrikǝtlǝp, yahxi orunlaxturƣanliⱪi.      «Pǝrwǝrdigarniǌ iq-baƣri xǝpⱪǝt wǝ rǝⱨimdilliⱪ bilǝn tolƣan» 
— bu sɵzlǝr «Mis.» 34:6, «Nǝⱨ.» 9:17, «Zǝb.» 86:15, 102:13, «Yo.» 2:13dǝ hilmuhil xǝkildǝ kɵrülidu.
5:11 Qɵl. 14:18; Ayup 1:21 ,22; 42:10-17; Zǝb. 103:8-9; Mat. 5:11.  

12 Əmdi i ⱪerindaxlirim, ǝǌ muⱨimi, ⱪǝsǝm ⱪilmaǌlar — nǝ asman nǝ zemin nǝ ⱨeqⱪandaⱪ 
baxⱪa nǝrsilǝrniǌ nami bilǝn ⱪǝsǝm ⱪilƣuqi bolmaǌlar, bǝlki «bolidu» desǝǌlar ⱨǝⱪiⱪiy 
«bolidu» bolsun, «yaⱪ» desǝǌlar ⱨǝⱪiⱪiy «yaⱪ» bolsun. Xundaⱪ ⱪilƣanda, Hudaniǌ jazasiƣa 
qüxmǝysilǝr.93

Dua toƣruluⱪ
13 Araǌlarda azab tartⱪuqi kixi barmu? U dua ⱪilsun. Huxal yürüwatⱪanlar barmu? U küy-
mǝdⱨiyǝ nahxilirini eytsun.9495

 14 Araǌlarda aƣriⱪ-silaⱪlar barmu? Ular jamaǝtniǌ aⱪsaⱪallirini 
qaⱪirtip kǝlsun; ular Rǝbniǌ namida uniǌ bexiƣa may sürüp mǝsiⱨ ⱪilip dua ⱪilsun.9697

 15 Xundaⱪ 
ⱪilip iman-ixǝnq bilǝn ⱪilinƣan dua bimarni saⱪaytidu, Rǝb uni ornidin turƣuzidu. Əgǝr bimar 
gunaⱨlarni ⱪilƣan bolsa, bular kǝqürüm ⱪilinidu. 16 Xuniǌ üqün ɵtküzgǝn gunaⱨliriǌlarni 
bir-biriǌlarƣa iⱪrar ⱪiliǌlar wǝ xipaliⱪ tepixiǌlar üqün bir-biriǌlarƣa dua ⱪiliǌlar. 
Ⱨǝⱪⱪaniy adǝmniǌ duasi zor küq wǝ qoǌ ünümgǝ igidur. 17 Ilyas pǝyƣǝmbǝrmu bizgǝ ohxax-
la insaniy tǝbiǝtlik idi. U yamƣur yaƣmisun dǝp ihlas bilǝn dua ⱪildi; nǝtijidǝ, zeminƣa üq yil 
altǝ ay ⱨeq yamƣur yaƣmidi.9899

 18 Andin u yǝnǝ dua ⱪildi wǝ yamƣur ⱪayta yaƣdi, yǝrmu ⱨosul-
mewisini yǝnǝ bǝrdi.100

19 Ⱪerindaxlirim, araǌlarda birsi ⱨǝⱪiⱪǝttin qǝtnigǝn bolsa, wǝ yǝnǝ birsi uni ⱨǝⱪiⱪǝtkǝ ⱪa
ytursa,101

 20 Muxundaⱪ kixi xuni bilsunki, gunaⱨkar kixini azƣan yolidin ⱪayturup ǝkǝlgüqi xu 
kixiniǌ jeniniǌ ɵlümdin ⱪutuluxiƣa wǝ nurƣun gunaⱨlarniǌ yepip ⱪoyulixiƣa sǝwǝbqi 
bolidu.102103

5:12 Mat. 5:34; 2Kor. 1:17, 18.  
5:13 «Araǌlarda azab tartⱪuqi kixi barmu? U dua ⱪilsun. Huxal yürüwatⱪanlar barmu? U küy-mǝdⱨiyǝ nahxilirini eytsun» 
— bu sɵz bǝlkim jamaǝtniǌ ibadǝt sorunliridiki ǝⱨwalini kɵzdǝ tutidu. Demǝk, jamaǝt sorunlirida ⱪerindaxlarniǌ ⱨǝm 
yiƣlax ⱨǝm huxal bolux ǝrkinliki boluxiƣa toƣra kelidu. Əmma bu sɵzlǝr ⱪerindaxlar yalƣuz ⱪalƣanda ohxaxla inawǝtlik 
bolidu, ǝlwǝttǝ! 
–Keyin u aƣriⱪ ⱪerindaxniǌ ǝⱨwali toƣruluⱪ sɵzlǝydu.
5:13 Əf. 5:19; Kol. 3:16.  
5:14 «Araǌlarda aƣriⱪ-silaⱪlar barmu? Ular jamaǝtniǌ aⱪsaⱪallirini qaⱪirtip kǝlsun; ular Rǝbniǌ namida uniǌ 
bexiƣa may sürüp mǝsiⱨ ⱪilip dua ⱪilsun» — «mǝsiⱨ ⱪilix» toƣruluⱪ «Tǝbirlǝr»diki izaⱨatimizni kɵrüǌ. Muxu yǝrdǝ 
may ⱨeqⱪandaⱪ doriniǌ rolida ǝmǝs, bǝlki aⱪsaⱪallarniǌ ⱪollirini bimarniǌ bexiƣa tǝgküzüxi bilǝn ularniǌ bimar 
bilǝn birliktǝ ikǝnlikini ipadilǝx üqün ⱨǝmdǝ uniǌƣa Muⱪǝddǝs Roⱨniǌ kesǝlni saⱪaytix ⱪudritini ǝslitix üqün bolidu.
5:14 Mar. 6:13.  
5:17 «Ilyas pǝyƣǝmbǝrmu bizgǝ ohxaxla insaniy tǝbiǝtlik idi» — «insaniy tǝbiǝtlik» degǝn ibarǝ muxu yǝrdǝ adǝmniǌ 
ⱨessiyat, huxalliⱪ wǝ ⱪayƣulirini kɵrsitidu.
5:17 1Pad. 17:1; Luⱪa 4:25.  
5:18 1Pad. 18:45.  
5:19 Mat. 18:15; Gal. 6:1-2
5:20 «Muxundaⱪ kixi xuni bilsunki, gunaⱨkar kixini azƣan yolidin ⱪayturup ǝkǝlgüqi xu kixiniǌ jeniniǌ ɵlümdin 
ⱪutuluxiƣa wǝ nurƣun gunaⱨlarniǌ yepip ⱪuyulixiƣa sǝwǝbqi bolidu» — «ɵlümdin ⱪutulux» degǝn ibarǝ «mǝǌgülük 
ɵlüm» (dozah) yaki bu dunyadin ketixini kɵrsitǝmdu? Bizniǌqǝ rosul bu gunaⱨkarniǌ «jeniniǌ ⱪutuluxi»ni tǝkitligǝqkǝ, 
mǝǌgülük ɵlümni kɵrsǝtsǝ kerǝk.
–Əgǝr «ɵlüm» bu dunyadin ketix bolsa «1Yⱨ.» 5:16-17dǝ yaki «Ros.» 5-babta hatirilǝngǝndǝk Hudaniǌ eƣir gunaⱨⱪa 
patⱪan etiⱪadqilarniǌ bexiƣa qüxüridiƣan jazasini kɵrsitidu.
–«Nurƣun gunaⱨlarniǌ yepip ⱪoyuluxi» — bǝlkim (1) bu gunaⱨkar kixiniǌ gunaⱨliriniǌ kǝqürüm ⱪilinixini wǝ (2) u 
kixiniǌ baxⱪilar aldida uyatⱪa ⱪalmasliⱪini wǝ (3) u kixiniǌ gunaⱨiniǌ baxⱪilarnimu gunaⱨⱪa putlaxturup ⱪoyuxiniǌ 
aldini elixini kɵrsitixi mumkin.
5:20 Pǝnd. 10:12; 11:30; 1Pet. 4:8.  

Ⱪoxumqǝ sɵz

Hǝtniǌ mu’ǝllipi ⱪaysi Yaⱪup?
Bu hǝtni yazƣan rosul «Yaⱪup» degǝn kim? Injilda birnǝqqǝ «Yaⱪup» tilƣa elinƣan. Əmdi 

ulardin ⱪaysisiniǌ uxbu hǝtniǌ mu’ǝllipi ikǝnliki toƣruluⱪ ⱨǝrⱪaysi dǝwrlǝrdǝ ɵtkǝn alimlar 
üq hil pikirdǝ bolƣan. Bular: —  

(1) Yaⱪupni Yuⱨannaniǌ akisi, Mǝsiⱨniǌ alaⱨidǝ qaⱪirƣan on ikki rosuliniǌ biri, 
xundaⱪla Ɵzigǝ ǝǌ yeⱪin üq rosuli (Petrus, Yuⱨanna, Yaⱪup) iqidiki Yaⱪup, degǝn ⱪarax 
(«Mat.» 4:21, 10:2, 17:1, «Mar.» 5:37). Bu kɵzⱪaraxniǌ mumkinqiliki yoⱪ dǝp ⱪaraymiz; qünki 
bu Yaⱪup Mǝsiⱨniǌ asmanƣa kɵtürülüxidin anqǝ uzun ɵtmǝyla ɵltürülgǝnidi («Ros.» 12:2). 
Bu wǝⱪǝ miladiyǝ 44-yili yüz bǝrgǝn boluxi mumkin.

(2) Uni Mǝsiⱨniǌ qaⱪirƣan on ikki rosuli iqidiki ikkinqi Yaⱪup degǝn ⱪarax («Mat.» 10:2, 
«Mar.» 3:18, «Luⱪa» 6:15, «Ros.» 1:13). Əmma bu ayǝtlǝrdǝ Yaⱪup «Alfe’usniǌ oƣli» dǝp tilƣa 
elinidu. Naⱨayiti roxǝnki, uxbu hǝtniǌ mu’ǝllipi Yerusalemdiki jamaǝt iqidǝ yetǝkqi bolƣan, 
«Ros.» 12:17 wǝ 15:13dǝ tilƣa elinƣan Yaⱪup idi; bu kixini rosul Pawlusmu «Gal.» 1:19, 2:9, 
2:12dǝ tilƣa alidu; u «Rǝbniǌ ukisi» dǝp atilidu. Bu kixi ⱪandaⱪmu birla waⱪitta ⱨǝm 
«Alfe’usniǌ oƣli» ⱨǝm «Rǝbniǌ ukisi» bolalaydu? Axu waⱪitlarda «uka» (grek tilida 
«ⱪerindax») bǝzidǝ ikkinqi yaki üqinqi tuƣⱪan degǝnni bildürǝtti. Biraⱪ Injilda buniǌdin 
misal tapalmiduⱪ. Alayluⱪ, gǝrqǝ Yǝⱨya pǝyƣǝmbǝr Mǝsiⱨniǌ ikkinqi tuƣⱪini yaki nǝwrǝ 
akisi bolsimu, ⱨǝrgiz «Mǝsiⱨniǌ akisi» deyilmǝydu.

(3) Bu hǝt Yǝⱨudiy etiⱪadqilarƣa bolƣan alaⱨidǝ ƣǝmhorluⱪ bilǝn yezilƣanliⱪi üqün, 
hǝtniǌ mu’ǝllipi «Ros.» 12:17 wǝ 15:13 wǝ «Gal.» 1:19, 2:9, 2:12dǝ tilƣa elinƣan, Yerusalemdiki 
jamaǝttǝ yetǝkqi bolƣan Yaⱪup degǝn ⱪarax. Bu pikirgǝ ⱪoxulimiz. Jismaniy jǝⱨǝttǝ uniǌ 
Mǝsiⱨ Əysaniǌ ukisi ikǝnlikigǝ ixinimiz (grek tilida «aka» wǝ «uka» birla sɵz bilǝn ipadilinidu). 
Bu üqinqi kɵzⱪaraxni ⱪobul ⱪilmiƣanlar tɵwǝndiki ikki ⱪarxi ispatni kɵrsitidu: — 

(1) (birinqi ⱪarxi ispat yaki kɵzⱪarax) — ««Yⱨ.» 7:1-13tǝ Rǝbniǌ ukiliri dǝslǝptǝ uniǌ 
Mǝsiⱨ-Ⱪutⱪuzƣuqi ikǝnlikigǝ ixǝnmigǝn, dǝp bayan ⱪilinƣan». 

Ⱨalbuki, «Yuⱨanna» 7-babta kɵrsitilgǝn ixlarniǌ wǝ Mǝsiⱨniǌ ɵlümdin tirilixiniǌ 
ariliⱪida Yaⱪupta (wǝ bǝlkim ukisi Yǝⱨudadimu) qoⱪum qoǌ bir ɵzgirix yüz bǝrdi; qünki Rǝb 
tirilgǝndin keyin Yaⱪupⱪa kɵründi «1Kor.» 15:7). Xu qaƣda u etiⱪadqi bolmiƣan bolsa undaⱪ 
wǝⱪǝ yüz bǝrmigǝn bolatti, dǝp ⱪaraymiz («Yⱨ.» 14:18-24). Demǝk, xu qaƣda Yaⱪup etiⱪadqi 
idi.

(2) (ikkinqi ⱪarxi ispat yaki kɵzⱪarax) — «U qaƣda u etiⱪadqi bolsimu, Mǝsiⱨniǌ ǝslidǝ 
talliwalƣan on ikki rosulidin bolmiƣaqⱪa, Injildiki bu hǝtniǌ mu’ǝllipi bolalmaytti; qünki u 
rosul ǝmǝs idi (pǝⱪǝt rosullarniǌ hǝtlirila nopuzluⱪtur)». 

Bundaⱪ kɵzⱪarax boyiqǝ, rosul boluxtiki xǝrt Mǝsiⱨ Yǝⱨya pǝyƣǝmbǝr tǝripidin suƣa 
qümüldürülgǝndin baxlap, Uniǌ hǝlⱪ aldidiki hizmǝtliridǝ Uniǌƣa üzlüksiz ⱨǝmraⱨ boluxi 
kerǝk idi. Bu pikir rosul Petrusniǌ «Rosullarniǌ paaliyǝtliti» 1:22-23dǝ hatirilǝngǝn sɵzlirigǝ 
asaslinip otturiƣa ⱪoyulƣan.

Ⱨalbuki, «Korintliⱪlarƣa (2)»diki «ⱪoxumqǝ sɵz»imizdǝ kɵrsǝtkinimizdǝk, Petrusniǌ bu 
sɵzlirini (Muⱪǝddǝs Roⱨsiz eytilƣaqⱪa) mutlǝⱪ toƣra dǝp eytip kǝtkili bolmaydu. Qünki keyin 
baxⱪa adǝmlǝr Rǝb tǝripidin rosulluⱪⱪa tallanƣan wǝ Rǝb Əysa tirilgǝn yaki asmanƣa 
kɵtürülgǝndin keyin, muxu adǝmlǝrgǝ Ɵzi kɵrüngǝn wǝ ularni qaⱪirƣan, dǝp ixinimiz («1Kor.» 
15:7-8ni kɵrüǌ). Bular iqidǝ Pawlus, Barnabas, Andronkus wǝ Yuniyalar bar idi («Rim.» 16:7).

Xuniǌƣa ohxax, gǝrqǝ «Yǝⱨuda» ɵz hetidǝ ɵzini «rosul» dǝp atimiƣan bolsimu, Mǝsiⱨ 
tǝripidin rosulluⱪⱪa qaⱪirilƣanidi. Yǝⱨuda ɵz hetidǝ kǝmtǝrlik bilǝn ɵzini «rosul» yaki 
«Rǝbniǌ inisi» ǝmǝs, bǝlki pǝⱪǝt «Yaⱪupniǌ inisi» dǝp atiƣan.

Bǝzi ixǝnqlik kona tarihlar boyiqǝ, Yaⱪup Yerusalemdikilǝr arisida «ⱨǝⱪⱪaniy Yaⱪup» 
degǝn nam bilǝn tonulƣan, uxbu hǝtniǌ mu’ǝllipi Yerusalemdiki Yǝⱨudiy ⱨɵkümdarlar 
tǝripidin miladiyǝ 68-yillirida qalma-kesǝk ⱪilip ɵltürülgǝn. 

Hǝtniǌ mǝⱪsiti üstidǝ yǝnǝ birnǝqqǝ kǝlimǝ sɵz

Əmdi nemixⱪa Yaⱪup bu mǝktupni alaⱨitǝn Yǝⱨudiy etiⱪadqilarƣa yazidu? Nemixⱪa hǝt 
Yǝⱨudiy ǝmǝslǝrgǝ yaki Yǝⱨudiy ǝmǝs jamaǝtlǝrgǝ ⱪaritilmiƣan? Əmǝliyǝttǝ bu mǝsilǝ üstidǝ 
muxu yǝrdǝ toluⱪ tohtalsaⱪ, kɵp sǝⱨipǝ ajritixⱪa toƣra kelidu, lekin biz pǝⱪǝt tɵwǝndiki 
munasiwǝtlik ikki ixnila kɵrsitimiz: —

(1) Huda bǝzidǝ hizmǝtkarlirini alaⱨitǝn mǝlum bir guruppa yaki mǝlum toptiki kixilǝrgǝ 
(ⱨǝtta ɵz jamaiti iqidǝ) ɵz hǝwirini yǝtküzüxkǝ qaⱪiridu (mǝsilǝn, «Gal.» 2:7-8ni kɵrüǌ). 
Roxǝnki, Yaⱪup hux hǝwǝrni alaⱨitǝn Yǝⱨudiy hǝlⱪigǝ yǝtküzüxkǝ qaⱪirilƣanidi.

(2) «Rosullarniǌ paaliyǝtliri»dǝ hatirilǝngǝn dǝslǝpki jamaǝtniǌ tarihidin xuni eniⱪ 
bilimizki, Yǝⱨudiy etiⱪadqilar üqün Hudaniǌ Mǝsiⱨdǝ bolƣan «yeǌi ǝⱨdǝ»diki uluƣ 
wǝdiliriniǌ ɵzlirigǝ sunulƣandin baxⱪa, yǝnǝ Yǝⱨudiy ǝmǝslǝrgimu sunƣanliⱪini ⱪobul ⱪilixi 
yaki etirap ⱪilixi intayin tǝs idi (Hudaniǌ padixaⱨliⱪiƣa ɵzimiz bilǝn tǝǌ muyǝssǝr bolƣan, 
lekin bizgǝ nisbǝtǝn ⱪobul ⱪilix tǝs bolƣan mǝlum millǝtlǝrdin bolƣan etiⱪadqilar barmu?). Bu 
Yǝⱨudiy ixǝngüqilǝr Yǝⱨudiy bolmiƣan ixǝngüqilǝr bilǝn anqǝ arilaxmay, ɵzliriniǌ 
«sinagog»liridila (2:2) yiƣilatti («sinagog» bolsa ǝslidǝ Yǝⱨudiylarniǌ ɵzlirigǝ has bolƣan 
«yiƣilix» tǝxkili xǝkli idi).

Ular Hudaniǌ sehiy kǝǌqilikini ⱪobul ⱪilmiƣini bilǝn, Huda ularni taxliwǝtkǝn ǝmǝs, 
bǝlki ularni mǝƣrurluⱪ-nǝpsaniyǝtqilik, aqkɵzlük, millǝtpǝrǝslik, kaj jaⱨilliⱪidin, bir-biri 
üstidin ⱨɵküm qiⱪirixⱪa amraⱪliⱪidin, tɵⱨmǝthorluⱪ wǝ sahtipǝzlikidin ⱪutⱪuzux üqün 
ularniǌ arisiƣa Yaⱪupdǝk birnǝqqǝ adǝmlǝrni turƣuzƣan. Yaⱪup bǝzidǝ ularƣa 
etiⱪadsizlarƣa sɵz ⱪilƣandǝk sɵz ⱪilidu (mǝsilǝn, 2-bab, 3-bab, 4:4, 4:8, 5:1-6ni kɵrüǌ). Əgǝr 
ular u eytⱪandǝk tehiqǝ bu dunyadiki bayliⱪlarƣa wǝ baylarƣa ⱪiziⱪidiƣan, yǝnila bir-birini 
sɵküp tɵⱨmǝthorluⱪ ⱪilidiƣan, bu dunyadikilǝrniǌ tǝstiⱪiƣa moⱨtaj bolup yüridiƣan bolsa, 
(4:4-10) «xaⱨanǝ ⱪanun», yǝni Hudaniǌ kɵǌlini ipadiligǝn «Ɵzüǌni sɵygǝndǝk ⱪoxnaǌni 
sɵygin» degǝn ǝmrni tehi qüxǝnmigǝn bolsa, undaⱪta Yaⱪupniǌ ularƣa Yǝⱨudiy bolmiƣan 
ⱪerindaxlarƣa muⱨǝbbǝt kɵrsitixini dǝwǝt ⱪilixi bǝribir biⱨudilik bolatti.



16

«Yaⱪup»

2:8 
«Muⱪǝddǝs yazmilardiki «Ⱪoxnaǌni ɵzüǌni sɵygǝndǝk sɵy» degǝn xaⱨanǝ ⱪanunƣa 

ⱨǝⱪiⱪiy ǝmǝl ⱪilsaǌlar, yahxi ⱪilƣan bolisilǝr»
«Xaⱨanǝ ⱪanun» degǝn bu intayin ⱪiziⱪ ibarini tɵwǝndikidǝk bǝx jǝⱨǝttin qüxinix mumkin: 

—

(1) Bu ǝmrni bizniǌ padixaⱨimiz Rǝb Əysa Mǝsiⱨ xǝhsǝn (Musa pǝyƣǝmbǝrgǝ qüxürülgǝn 
ⱪanunni nǝⱪil ⱪilip) bizgǝ tapxurƣan; xuniǌ üqün «xaⱨanǝ ⱪanun» dǝp eytilidu (mǝsilǝn, 
«Mat.» 19:19, 22:39);

(2) Bizniǌ padixaⱨimiz Rǝb Əysa Mǝsiⱨ Ɵzi muxu ǝmrgǝ ǝmǝl ⱪilixi bilǝn bizgǝ xaⱨanǝ 
ülgǝ ⱪaldurdi;

(3) Pǝⱪǝt Hudaniǌ aldida xaⱨanǝ orunƣa kɵtürülgǝn, (1:9-10), «padixaⱨ ⱪilinƣan» 
(«1Kor.» 4:8), Muⱪǝddǝs Roⱨta maǌidiƣan kixilǝrla xu «Ⱪoxnaǌni ɵzüǌni sɵygǝndǝk sɵy» 
degǝn uluƣ «xaⱨanǝ ǝmr»gǝ ǝmǝl ⱪilalaydu;

(4) Hudaniǌ mɵmin bǝndiliri Uniǌ ⱨǝⱪiⱪiy aliyjanab wǝ xaⱨanǝ kɵzⱪarixida bolup, 
baxⱪilarƣa ⱪilƣan muamilisidǝ, muxu dunyadiki bayliⱪ-kǝmbǝƣǝllik pǝrⱪlirini nǝzirigǝ 
almaydu;

(5) Bu ǝmrni («Pǝrwǝrdigar Hudayiǌni pütkül ⱪǝlbiǌ bilǝn sɵygin» degǝn ǝmr bilǝn tǝǌ) 
Musa pǝyƣǝmbǝrgǝ qüxürülgǝn ⱪanundiki barliⱪ ǝmrlǝr iqidǝ «ǝǌ uluƣ», xundaⱪla «xaⱨanǝ 
ⱪanun» dǝp ⱨesablax kerǝk («Mat.» 22:38-39).

Bu qüxǝnqilǝrniǌ ⱨǝmmisini toƣra, dǝp ⱪaraymiz.

3:1 

«Ⱪerindaxlirim, araǌlardin kɵp kixi tǝlim bǝrgüqi boluwalmaǌlar! Qünki silǝrgǝ 
mǝlumki, biz tǝlim bǝrgüqilǝr baxⱪilardin tehimu ⱪattiⱪ soraⱪⱪa tartilimiz»

Bu ayǝtkǝ ⱪariƣanda, yǝni «(kǝlgüsidǝ) baxⱪilardin tehimu ⱪattiⱪ soraⱪⱪa tartilimiz» 
degǝngǝ ⱪariƣanda, «Mǝlum ⱪerindaxniǌ jamaǝt iqidǝ tǝlim bǝrgüqi rolini ɵz üstigǝ elixiƣa 
zadi nemǝ türtkǝ bolalaydu?» dǝp soriximiz mumkin. Rosul Pawlus bizgǝ: «Bilim bolsa adǝmni 
kɵrǝǌlitidu» dǝp ǝslitidu («1Kor.» 8:1). Əgǝr Huda bizgǝ bilim tapxurƣan bolsa, U bizgǝ ixinip 
muxu bilimni bizgǝ amanǝt ⱪilƣan, xundaⱪla bǝlkim U bizniǌ uni hata yolda ixlitiximizgǝ 
tǝwǝkkul ⱪilƣan. Mǝsilǝn, Uniǌ sɵzidin paydilinip baxⱪilar aldida yoƣanqiliⱪ ⱪilip, ɵzlirimizni 
«üstün ⱪoyƣanliⱪimiz»ni («mǝn sǝndin kɵp bilimǝn» dǝp) ispatlax ⱪatarliⱪlar. Bilimniǌ yǝnǝ 
bir hǝtiri barki, biz bu bilimniǌ ɵzini Hudaniǌ orniƣa ⱪoyup, Hudadin üstün ⱪoyuximizdin 
ibarǝt bolidu (ǝmǝliyǝttǝ, Huda bizgǝ ata ⱪilƣan ⱨǝrbir bǝht-bǝrikǝttǝ xundaⱪ hǝtǝr bar). 
Əpsuslinarliⱪi xuki, tarihta wǝ bǝlkim ⱨazirmu heli kɵp adǝmlǝrniǌ jamaǝt iqidǝ napak yaki 
natoƣra pozitsiyilǝr bilǝn «tǝlim bǝrgüqi boluwalƣan»liⱪi pakittur. Bundaⱪ kixilǝrniǌ napak 
niyǝtliri ularniǌ ⱪilmixlirida roxǝn bolidu.

Natoƣra nixanlardin yaki pozitsiyǝrlǝrdin tɵwǝndikilǝrni bayⱪiduⱪ: 

(1) Hudaniǌ sɵz-kalamini ɵz mǝnpǝ’itigǝ buriƣanliⱪi. Mǝsilǝn: «Mana mǝn Hudaniǌ 
hizmǝtkarimǝn. Maǌa «sǝdiⱪǝ» bǝrsiǌiz, Huda qoⱪum sizni ⱨǝssilǝp bǝrikǝtlǝydu» 
dǝydiƣanlar.

(2) Bǝzilǝr Hudaniǌ sɵz-kalamiƣa muwapiⱪ tǝlim bǝrgǝn bolsimu, tüp niyiti baxⱪilarniǌ 
izzǝt-ⱨɵrmitigǝ yaki meⱨir-muⱨǝbbitigǝ erixixtin ibarǝt bolidu. Bǝzidǝ undaⱪ ⱪerindaxlar 
ilgiri ⱨeqkim maǌa ⱨɵrmǝt yaki muⱨǝbbǝt bildürmigǝn dǝp ⱨes ⱪilip kǝlgǝn. Xuǌa ular daim 
baxⱪilar  (ata-anisi, uruⱪ-tuƣⱪanliri, dost-aƣiniliri, jamaǝttikilǝr)niǌ nǝziridǝ «Mana mǝn 
inawǝtlik kiximǝn, qünki mǝndǝ bilim bar» dǝp kɵrünüxkǝ tirixip-tirmixiwatidu. Əmǝliyǝttǝ 
undaⱪ ⱪerindaxlar Muⱪǝddǝs Kitabniǌ birinqi dǝrsini, yǝni «Ⱨǝrbirimiz Huda aldida alliⱪaqan 
«alaⱨidǝ bir xǝhs»» degǝnni tehi ɵzlǝxtürmigǝn. Qünki ⱨǝrbirimiz Ⱨǝmmigǝ Ⱪadir Huda 
tǝripidin yaritilƣan, Uniǌ tǝripidin sɵyülgǝn bolup, Uniǌ aldida bibaⱨa ⱪimmǝtlikturmiz. 
«Mǝsiⱨ Əysa mǝn üqün pida boldi» («Gal.» 2:20)! Muxundaⱪ «ɵzini kɵrsitix»tiki türtkǝ bolsa 
ɵzimizniǌ Huda tǝripidin ⱨǝⱪiⱪǝtǝn sɵyülgǝnlikimizni bilmǝslikimizdin qiⱪidu.

(3) Baxⱪilardin ⱨɵrmǝt izdǝp, ⱨoⱪuⱪwazliⱪ ⱪilix wǝ baxⱪilardin üstünlük talixip, baxⱪilarƣa 
bax bolux.

(4) Bǝzilǝrniǌ gǝrqǝ muⱪǝddǝs yazmilardin bǝrgǝn tǝlimi yahxi bolsimu, yürüx-turuxliri 
bǝrgǝn tǝlimigǝ uyƣun kǝlmǝydu. Undaⱪ kixilǝr ⱨeq ün qiⱪarmisa yahxi bolatti; qünki ulardin 
tǝlim alƣanlar: «Bu tǝlim dǝrwǝⱪǝ ⱪayil ⱪilarliⱪ bolsimu, tǝlim bǝrgǝnlǝrniǌ ɵzi uniǌƣa 
anqǝ itaǝt ⱪilmaydikǝn, ǝⱨmiyitsiz tǝlim ikǝn» dǝp, xu tǝlim bǝrgüqilǝrniǌ sǝwǝbidin ezip, 
gunaⱨⱪa patidu. Etiⱪadsizlar bu ixlarni aǌlap Rǝbniǌ tǝlimini mazaⱪ ⱪilidu.

Yaⱪupniǌ agaⱨlanduruxliri muxundaⱪ sǝwǝblǝrdin «tǝlim bǝrgüqi bolsam» degüqilǝrni 
sǝgǝklǝxtürsǝ kerǝk. Əmdi zadi ⱪandaⱪ niyǝt Hudaniǌ jamaitigǝ «tǝlim bǝrgüqi» boluxⱪa 
munasip kelidu?

Ⱪayturidiƣan jawabimiz intayin addiy — tǝlim bǝrgüqi bolay degǝn niyǝt ⱨǝrⱪandaⱪ 
iximizda tegixlik bolƣan niyǝtkǝ ohxax boluxi kerǝk — yǝni, meⱨir-muⱨǝbbǝtniǌ türtkisidin 
bolƣan boluxi kerǝk. Uniǌ iqidǝ, «Hudaƣa Ɵz namiƣa layiⱪ bolƣan xan-xǝrǝp kǝltürüx» 
türtkisi bolidu. Hudaniǌ jamaitidǝ «tǝlim bǝrgüqi bolay» degǝn kixi Hudaƣa: «Bilimǝnki, 
jamaǝttǝ tǝlim berixim bilǝn Sǝn meni ⱪattiⱪraⱪ birhil soraⱪⱪa tartisǝn. Lekin ⱪerindaxlar 
Hudaniǌ toluⱪ wǝⱨiyidin, Mǝsiⱨ bizgǝ ata ⱪilixⱪa kǝlgǝn yeǌi ⱨayattin bǝⱨrimǝn boluxi 
üqün, bu ⱪattiⱪraⱪ soraⱪniǌ beximƣa qüxüxigǝ razimǝn» degǝn kixi bolidu. Əslidǝ deyixniǌ 
ⱨajiti bolmasliⱪi kerǝk idi, lekin ǝskǝrtip ɵtüximizgǝ toƣra keliduki, biz baxⱪilarƣa ɵgǝtkǝn 
ⱨǝmmǝ ⱨalⱪiliⱪ nǝrsiniǌ awwal ɵz ⱨayatlirimizda ⱨǝⱪiⱪǝt ikǝnlikini ispatliƣan boluximiz 
lazimdur. Biz yǝnǝ Huda sɵz-kalami arⱪiliⱪ ɵzimizgǝ ayan ⱪilƣanliridin ⱨalⱪip kǝtmǝslikimiz 
kerǝk. Mǝlum bir ixtin hǝwǝrimiz bolmisa, baxⱪilarniǌ aldida «bilmǝymǝn» deyixtin 
ⱪorⱪmasliⱪ kerǝk. Yaⱪup dǝl muxu hǝttǝ bizni ǝslǝtkinidǝk (1:5-8, 3:13-18, 4:10), biz kiqik peil 
bolsaⱪ Huda Ɵzi bizgǝ ɵgitidu.

Yǝnǝ ⱪoxup eytiximizƣa toƣra keliduki, jamaǝttǝ tǝlim bǝrgüqiniǌ mǝs’uliyitini 
zimmisigǝ alƣanlar (Huda jamaitigǝ xundaⱪ tǝlim bǝrgüqilǝrni ata ⱪilƣay!) ⱨǝtta dǝslipidǝ 
natoƣra türtkilǝr bolmisimu, ⱪǝlbini igǝliwalƣan, Xǝytanniǌ xu türtkiliri bilǝn azduruxliriƣa 
uqrixi mumkin. ««Mǝn qiǌ tirǝp turmaⱪtimǝn» degǝn kixi ɵziniǌ yiⱪilip ketixidin ⱨezi 
bolsun!» («1Kor.» 10:12).

 5:7-8  

«Xuǌa, ⱪerindaxlar, Rǝbniǌ ⱪayta kelidiƣan künigiqǝ sǝwr-taⱪǝt ⱪilip turuǌlar. Mana, 
deⱨⱪan kixi yǝrniǌ esil mewisini kütidu, yǝr dǝslǝpki wǝ keyinki yamƣurlarƣa muyǝssǝr 
bolƣuqǝ sǝwr-taⱪǝt bilǝn intizar bolidu. Silǝrmu sǝwr-taⱪǝt ⱪilip ⱪǝlbiǌlarni mustǝⱨkǝm 
ⱪiliǌlar. Qünki Rǝbniǌ ⱪayta kelixi yeⱪinlap ⱪaldi»

Pǝlǝstindǝ «dǝslǝpki yamƣurlar» küzdǝ, oninqi ayda yaƣidu. Bu yamƣurlar yǝrni ⱨǝydǝxkǝ 
tupraⱪni yumxitip tǝyyarlaydu wǝ yeǌi qeqilƣan uruⱪlarƣa ⱪuwwǝt beridu. Barliⱪ deⱨⱪan 
dostlarƣa mǝlum bolƣinidǝk, yǝr ⱨǝydǝx eƣir ix, bolupmu yamƣur yaƣⱪan waⱪtida xundaⱪ: 
«Ⱨurun deⱨⱪan ⱪixta yǝr ⱨǝydimǝs; yiƣim waⱪtida u yoⱪluⱪta ⱪelip axliⱪ tilǝr» («Pǝnd.» 20:4).

Üqinqi, tɵtinqi ay yeⱪinlap kǝlginidǝ deⱨⱪan kixi «keyinki yamƣurlar»ƣa tǝxna bolup dua 
ⱪilidu. Bu keyinki yamƣurlar ⱨosulni toluⱪ pixuridu. Mol yaƣⱪan «keyinki yamƣurlar» bolsila, 
mol ⱨosulƣa kapalǝtlik ⱪilidu.

Rǝbbimiz Əysa muxu «Injil dǝwri»niǌ bexida Muⱪǝddǝs Roⱨini mol tɵküxi bilǝn nurƣun 
kixilǝr Hudaniǌ padixaⱨliⱪiƣa kirdi. Yuⱪiriⱪi ayǝtni oⱪuƣinimizda bizdǝ mundaⱪ bir ümid 
pǝyda bolidu: — Əgǝr Injil dǝwriniǌ bexida «dǝslǝpki yamƣurlar»dǝk Muⱪǝddǝs Roⱨ xunqǝ 
mol tɵkülgǝn bolsa, «Injil dǝwri» ahirlaxⱪanda «keyinki yamƣurlar» bolamdu? — demǝk, 
Rǝbniǌ kelixi yeⱪin kǝlgǝndǝ u ⱪaytidin molluⱪ bilǝn Muⱪǝddǝs Roⱨini tɵküp, nurƣunliƣan 
hǝlⱪ padixaⱨliⱪiƣa ⱨosuldǝk kirgüzülǝmdu? «Wǝⱨiy»gǝ ⱪoxulƣan «ⱪoxumqǝ sɵz»imizdiki «7-
bab — kǝynigǝ ⱪarax — «dǝⱨxǝtlik azab-oⱪubǝt»tin qiⱪⱪan mewǝ (ⱨosul)» degǝn izaⱨatlarni 
kɵrüǌ.

